
ГIалгIайчен 
ишколашка дагIача 
берашта; «Культурах, 
Даьхенах» 
лаьца дийцар

Къахьегама тIера саг, 
массарна масал да

ГIалгIай мотт дикагIа 
ховраш белгалбаьлар

Фестивале дакъа лаьцар 
«Сийго»

ГIалгIайчен студенташа 
дакъа лаьцар 
«Дагалоаттама беш» 
дIайогIача

БоккхагIчар 
йоакхо еш
СалоIача, дарбаш деча 
моттиге дика къахьег

Вахар аьттув болаш хилда
ГIалгIайчен Кулгалхочо даькъаладийцар ишкол 
яьккха бераш, вахара кердача наькъаца

Батайнаькъан Хьава

Къаман юкъарча газета бIаь 
шу дизара цIай дIахо а дез-
деш да. ЛаьрххIа дола «Сер-
дало» газета бIаь шу диза-
ра цIай, вай республика мет-
таоттаяьча денца цхьана 

дезде лерхIаш да. Кхы тамаш 
елга а дац цунах, хIана аьлча 
бIаь шу яхар дукха ха я, цул 
совгIа, «Сердало» газета-
га гIолла шоай журналистий 
говзал лакхъяьраш а вайна 
дика бовзаш ба.

Таханарча денна этта даь-
нна газет да из, вай массане 
а юкъара. БIарчча ялхайтта 
оагIув хIара кIира кепа теха 
цкъа араяккхар — из кIезига 
болх бац. Цунна керте латт 
гIалгIай йоазох а дешарах а 
дика кхеташ бола нах. Цул 

совгIа, деррига газет гIалгIай 
меттала арадувлаш да.

Укх деношка НТРК, ГТРК 
журналисташа шоай декхар 
лаьрхIар, «Сердало» газета къа-
хьегамхошца а цун кулгалхош-
ца а къамаьл дарах, дагабовла-
рах. Цхьа лаьрххIа дола цIай 

хилча санна, хеталу телевиде-
нера журналисташ хьоашалгIа 
баьхкача, цхьа моллагIа долча 
гIулакха ухаш мичаб уж.

Газета болхлой а дог айден-
на бар, цар укх шин дийна-
хьа шоай иштта хоза лерхIам 
барах.

Султиганаькъан Йоакъап

Республике реестра 
оагIонца дIахьоча бал-
хах дийцар, мехка Росрее-
стра кулгалдеча Скуфински 
Олегаца Москве дIайихьача 
кхетаче вай Мехкадас Ке-
ламатанаькъан Махьмуд-
Iаьлас.

«Тха республикера 71,3% 
гIишлой балхаш, законага 
диллача, хила деззача беса 
дIахьош да, 5,7% мара яц, ре-
гистрацеца бокъо йоацаш 
латтараш. ГIадвугаш я из 
моттиг.

Деррига балхаш, хила без-
зача боараме дIахьоргдолаш, 
къахьегаш да тхо», — бел-
галду вай Мехкадас ший 
телеграм-канале. Геттара 
дика толамаш даьхад, ЕГРН 
оагIонца дIахьоча балхо. 
ГIалаташ тоадара болх 91,5%-
га кхаьчаб.

Мехкарча кабмино, Рос-
реестра оагIоно цхьана 
дIабихьача балхо тоадаьд из 
гIулакх. Республикерча кул-
галхоша массахана гIо лоат-
тадергда, наьха вахара хьал, 
республикера бизнес тоаяра 
тIехьа кхеллача проекташта.

Вай 
мехкахо 
кхелхав 
Украине
ГIазданаькъан Ахьмад

Украинерча тIема опе-
рацен юкъе дакъа ло-
ацаш хиннача, 58-ча 
эскара эпсар хинна-
ча Боканаькъан Му-
стафай вахар хаьдад, 
шийна тIадаьхка дек-
хараш кхоачашдеш. 
42-ча мотострелкови 
дивизенна чуйоагIача 
71-ча гвардейски мо-
тострелкови полке 
тIема декхараш ток-
хаш лаьттар из. «Денал 
хиларах» яха майдилг, 
денала орден луш бел-
галваьвар вай мехкахо.

«Из тайпара къонах-
чал, майрал хинна къон-
гаш къаман наха цIаккха 
а бицлургбац! Цун вахар 
хадарах, доккха халахе-
тар хилар вайна массане-
на, берригача мехка. Дала 
сатоха низ, сабар лулда 
цун гаргарча наха» , — 
язду ший телеграм-кана-
ле Паччахьалкхен Думан 
депутат волча БIарахой 
Бек-хана.

Москвера лакхера 
тIема юкъара командни 
училище яьккхаяр Бока-
наькъан Мустафас. Ший 
гIулакх дика довзаш, бех-
ктокхаме шийна тIера 
декхараш дIахьош лаьт-
тар из. Цунна тешал деш 
я, тийнна дукха тайп-
тайпара майдилгаш, ор-
денаш. «Сердало» газе-
та болхлой, цун цIагIарча 
нахаца из йоккха саго-
то екъаш ба. Дала гешт 
долда цох, ялсмален 
хьаьша ваь тIаэцалва из 
ше Кхеллачо. Бисарашта 
АллахIа низ лулба сатоха.

Султиганаькъан Йоакъап

ГIалгIайчен Кулгалхочо Ке-
ламатанаькъан Махьмуд-
Iаьлас дег чура ловца баь-
ккхар ишкол яьккхарашта, 
уж, дийша а баьнна, кердача 
вахара наькъ тIа боалаш хи-
ларца, аьлар «Сердало» газе-
тага вай республикан кулгал-
хочун кепайоазон болх лела-

бераша.

«Хьамсара бераш! Хьамсара 
дай-ноаной, хьехархой!

Дешара шу йистедаларца, аз 
даькъаладувц шо!

ТIехьа йисар безаме урокаш, 
зовне гургал бетта ха. Бакъда 
хьалха я — доккхагIча деша-
ра халонаш, лоархIамегIа йола 
цхьа балха говзал харжар», — 

аьлар ГIалгIай Республикан 
Кулгалхочо телеграм-канале.

Ше кердача, къонача ноахал-
га кхайкарал деш, кердача ва-
хара наькъ тIа уж боалаш хи-
ларца дувзадаь, Келаматанаь-
къан Махьмуд-Iаьлас белгал-
дир, тахан дийша баьннарий 
йоккхий таронаш хилар, шоай 
вахара моттиг цар хьалоацар-
гйола никъ баьккха хилар.

Цо тIахьийхар къона мех-
кахой, цIаккха а даьхача то-
ламаш тIа ца совцаш, шоаш-
та хьалхашка доккхий декха-
раш увттадеш, уж кхоачашдара 
тIакхувш хила, аьнна.

БоккхагIболча дешархош-
та ловца баьккхар цо, ишкол 
йита дIаболхача наькъ тIа аьт-
тув хилба шун, ираз хилда шун, 
аьнна.

ГIалгIайчен Кулгалхочо 
даькъаладийцар ишкол яьккха 
бераш, вахара кердача наькъаца

Дика толамаш дахарах

Газета бIаь шу дизар дIахо а дездеш да

Кхузанаькъан Софийя

Дукха нах бовз вайна вахара 
наькъ тIа... Цкъа вайзача, кхы 
вIалла дег чура дIа ца воалаш, 
дега боча волаш, хул цхьаво-
ла саг. 

Хеталу, хоастам ба-кх Далла, 
хьо са вахаре нийсваларах, 
аьле. Цу мугIарера нах масса-
хана, жовхьар санна беза, хьам-
сара болаш, вай уйлашка бах 
дIаьхача шерашка.

Ишттача нахах йолча цхьан 
сага хетаде лов сона ер таха-
нара йоазув. Вай дино а йоах: 
«Дика доттагIа хьайна корави-
ча, доккхача дикага хье кхаь-
чалга ховш, лоравеш лелаве-
лахь, хIана аьлча догцIена дика 
доттагIа лаха хала да, воаве 
атта да»... Къаман вахаре тайп-
тайпара оагIонаш хьа а лаьца, 
аз леладечох, кхоллачох са мех-
кахоша пайда эцалба, наха бер-
кате хилда яхача уйлашца къа-
хьегаш йола саг ювца лов сона. 
ГIалгIай паччахьалкхен телеви-
денега хьежача сага дика йов-
заргья Дзортанаькъан Мусай 
Маринай цIи. Лакха начIал 
дола, шоай болх дика бовза 
нах дуккха боахк цу чу къахье-
гаш, бакъда цхьа ший тайпара 
зовне, шакIа мо цIена, дег чу 
бужаш бола Маринай гIалгIай 
мотт, мел доккха гIулакх деш 
мара ца валларах, из юстартет-
та, лаьрххIа Iо а хайна ладувгIа 
догдоагIаш, Iоа чура дега мазаш 
лоацаш ба. Из автор йолча пере-
дачашка цкъа ладийгIача, сага 
кхетадергда аз дувцар. Мишта 
дIаболабелар, сийрда юхь, цхьа 
безаме бIаргаш долаш, кIаьда, 
хоза мотт бувцаш, цу йоккха-
ча экрана тIара вайга къамаьл 
деш латтача Дзортанаькъан 
Мусай йиIий Маринай къахье-
гама никъ аьлча, гаьнна юхак-
хайда, гIалгIай паччахьалк-
хен телевидене исторега хье-
жача, дукха да дувца... Вешта 
аьлча, дукха да цо мел кхел-
лачох дувца. Цар дезал хьоа-
хабеш оалаш хезад сона: хьаь-
къалах йизза, къонахий санна 
денал долаш, йиIигаш яр уж 

йиъ йиша. Да, нана ма даггара 
тIалатташ хилча а, бохаш хул 
цхьабола дезал, хIаране шийна 
хетар мара де, леладе ца тугаш. 
ХIаьта уж, шоай йоккхагIйолча, 
нана хинна дIаэттача йишас аь-
нначара ког ца боаккхаш, деша 
дIабахар, чубахкар шоай хан-
нахьа долаш, цIагIара хIама ло-
радеш, яхь, сий долаш чакхбаь-
лар.

Цхьа моллагIа долча цIагIа 
вIаштIехьа ца доаллача тайпа-
ра, хIараяр масса сахьат даьл-
ча цIагIа хила еза, малагIчо фу 
гIулакх дергда, шоай вахаре мел 
долча хIаман бустам баьккха, 
дIаоттадир цар цIен гIулакх. 
ЦIенача хIаман тIехьа болаш, 
дIабаха хьаькъал, денал хилар 
цар. Цунга хьежжа, Дала гIо ло-
аттадеш, аьттув луш, лорабеш 
чакхбаьлар. Хьабаьнна моттиг 
эздий хиларга хьежжа, хьарам-
дар, хьаьналдар къоастаде хьаь-
къал долаш хьабоагIа уж.

Мехка бовзаш хиннача дий-
шача наьха цIен тIара дар цар 
да-нана. Дзортанаькъан Те-
маркъий Тесбот-Хьажий цIен 
тIара овла болаш вар да Муса, 
гIалгIашта юкъе дин доаржа-
деш лийннача, цу хана лаьтта-
ча харцача Iаьдало из бахьан 
долаш лаьца набахта веллача 
вахар хаьдача Гарданаькъан 
Хьусена цIенах хьабаьннарий 
йоI хиннай нана. Йиъэ йиша 
деша эттар, ишколера баьлча. 
Таханарча дийнахьа хIараяр, 
вахаре йизза моттиг дIа а 
лаьца, къахьегаш я. Маринайна 
уллув, телерадиокомпане болх 
беш я эггара зIамагIйола Марет. 
Вож ши йиша а, цаI хьехархо 
я, цун никъ хьалаьца дIаяхар 
цун шаккхе йоI, тIехдика дешар 
чакхдаьккха, экономист хилар 
юкъерчох. Вай паччахьалкхен 
университет яьккхар Маринас, 
филолог йолаш, хьехархой то-
абан бочагIа йола студентка 
йолаш, дика дешаш хиларах.

Цул тIехьагIа, цIеча дипло-
маца магистратура яьккхар цо, 
лаьттан-инженерни факульте-
те дийшар, Iилманхо-агроном 
яха говзал Iомаеш. Хьалхар-
ча курсе деша ягIаш студентка 

яр из, телевидене балха енача 
хана. Из дар 1998-ча шера. 20 
шу кхоачаш даланза йиIиг яр 
из цу хана. Мотт хоза, цIена 
бувца, эрсий а гIалгIай а мет-
тала моллагIа передача дIаяхьа 
говзал йола керда болхло, хьа-
чуяьннача дийнахьа денз дег 
чу йижар. Лакха начIал дола 
журналист хинна дIаэттар из, 
дIайолаеннай алалехь.

Эггара дикагIйола оамал яр 
цун дегIаца: массахана хIама 
Iомадеш, кердадар довзаш, 
ший начIал лакхъеш къахье-
гар. ХIаьта телехьежархоша-м, 
из эфире арайоала ха лаьрххIа 
лорайора. Ма хийлача сага дог 
лаьцар-кх: «Хьамсара телехьа-
жархой, ладувгIалаш таханар-
ча хаоттамга!» — яхаш, кIоарга 
гIалгIай мотт лебеш, хиннача 
цун кIаьдача оазо. «Ангушт» 
яхача радио берашта лаьрхIа 
передача еш ха яьккхар Мари-
нас. Бераша меттел, сахьатага 
хьежаш, боккхийчар а лорайо-
ра цун эфир йола ха.

Шийна тIадилла декхар бех-
ктокхаме, ма дарра аьлча, цхьа 
дег чура кхоачашде гIертача 
сагага хIама кхоачаргдац! Цхьа 
никъ хьалаьца къахьега вола-
веннача сага эггара чIоагIагIа 
эшаш йола оамал я из. Ше ле-
ладеш дола хIама дизза, сага 
хIама ала йиш хургйоацача тай-
пара кхоачашде гIерташ хин-
най Марина массаза. Къаьстта 
цу оамало геттара чIоагIа езай-
олийт из. Телевидене болх беш 
йолча дукхача шерашка, цо 
тайп-тайпара передачаш лела-
яьй, дукха хоза проекташ кхел-
лай. Хиланза яргйоаца болхло я 
из оал, иштта къахьегача сагах.

Таханарча дийнахьа, массехк 
передачай автор йолаш, хIара 
кIира эфире араювл из. ГIалгIай 
телевиденега хьежаш болча 
наха дика йовз цун «Кулгагов-
зал», «ДIабовргбоаца кIерам», 
«Къаман турпалаш», «Кален-
дарь знаменательных дат» яха, 
эфире эггара эшаш йола пере-
дачаш. Цига къахьеггашехь, 
болх бу Наьсарерча № 4 йолча 
ишколе хьехархо, ишкола кул-
галхочун гIонча йолаш. Журна-
листий кружок хьакхелла, цу 
балха кIоаргаленаш йовза чам 
болча берий тоаба вIашагIъелла, 
тамаш ялла боккха болх бар цо 
царца дIакхихьар.

Телевизионни вахар довзий-
таш йолча кружоке дукха тайп-
тайпара кхоачам эш, уж ерри-
га хIамаш ший ахчах Iалашъяь, 
берашта сакъердам мел хург-
бар юкъедоаладеш, кердада-
раш довзийташ къахьийгар цо. 
Стихаш, дувцараш яздеш, ста-
тьяшта таржамаш деш, дукха 
болх бу цо таханарча дийнахьа. 
Маринайца хиннача къамаьла 
юкъера дешаш да ераш: «Сай 
вахаре мел хиннача хIаман хо-
астам бу аз, се лораеш, аьттув, 
низ луш лелаеча сай Далла. 
Цун къахетам хиннаб соца мас-
сахана! КIаьдъяларах, цхьац-
ца халонаш духьалъяларах, дог 
ца эккхаш, айса леладечунцара 
чам ца бовш, кхы а чIоагIагIа, 

дикагIа дIахо къахьега ловш 
со хилар а Даьла къахетам, Цо 
сона хьатийнна низ ба. Вахаре-м 
халонаш йоацаш хилац, ира а 
аьрхIа а йола моттигаш дукха 
хул, цхьацца деш лелача сага 
наькъ тIа. Керттердар — ше 
хьатIаийца хIама, бехктокхаме, 
ма хулла дикагIа, хозагIа лела-
деш дIавахар да сога хаьттача. 
Иштта ца хилча, фу тешам хург-
ба сагах, аьнна, хет сона... Нийса, 
бакъдолча хIаман тIехьара ца 
воалаш, хьайна Дала лоаттаде-
чун хам, хоастам беш, нахаца-
ра лерхIам лорабеш хьо дIаводе, 
хье Кхеллачо гIо доацаш витац 
хьо. Юххьанца, вахар долалу-
ча хана, цун кIоаргаленаш йов-
зарг хилча, сага шийна хьал-
хашка оттаде деза декхар да, 
Даьла раьза волча наькъ тIа 
къахьегар, хьай къаман наха, 
мехка пайдане хилар. Из хьал-
хадоах аз тахан, хIара дийна-
хьа сай берашта. Тайп-тайпара 
балхаш леладеш, дуккха нах 
бовзаш, тахан тешшаме оалалу 
сога, къаман хIама, цун сийдо-
ла Iадаташ, эздийча, яхь яхача 
деша маIан довзаш, лоархIаш 
болча наьха белаж тIа латт, 
аьнна. Вои дикеи къоастадеш 
хиларо хьагойтаций сага юхь?! 
ЗIамига бале а, хIара дийна-
хьа дIадувцаш хилча, дег чу, 
керта чу Iодужаргда-кх акхар-
на, яхаш, хьалхадоах аз сай де-
зала, кхоана, кхийна баьлча, 
Даьла раьза волча наькъ тIа 
болаш, шоай къаман, мехка на-
къабоалаш, пайда беш, шоаш-
та тIехьа сийрда лар юташ хила 
безаргба цар, яхаш. Къахьега-
мо саг гаьнавоаккх, цхьа никъ 
хьа а лаьца, цу наькъ тIа пайда 
боаржабеш дIаводар Дала а 
витац, гIо доацаш! Массаха-
на къахьега ловш саг я Мари-
на, догцIена хиларах, дуккха-
ча хIаман тIехьа наха новкъо-
стал де ловш а, аьттув болаш а. 
Зехьа ха йоаеча нахах цецъювл 
со, оал цо. Цхьа хIама деш йоа-
цаш ягIаш, цIаккха а гургьяц из 
ше. Кхолла безам бараш дукха 
да, цудухьа уйлаша дIахецац 
из вIалла. Бакъда цун эггара 

чIоагIагIа безам тIаозаш йола 
оамал, ше дIатIаийца моллагIа 
гIулакх, цхьа бахьан а доацаш, 
геттара дика, ма хулла хозагIа, 
бехктокхамегIа из чакхдак-
кха хьожаш хилар да. Къахье-
гача наха юкъе берригаш а 
хилац иштта... Из оамал цо ло-
раярах, балха йолча моттигаш-
ка моллагIа декхар тIадулл 
цунна, тIехдика цо из чакхдо-
аккхаргхиларах дог тийша 
болаш. Телевидене болх беш, цо 
дIахьекхача говзалах, дуккхаза 
белгалъяьй из Мехкадас, шийга-
ра грамоташ телаш. Дика болх 
беш болча наха юкъе лаьттай 
цун цIи, цо къахьегаш мел хин-
нача шерашка. Тахан ше болх 
беш йолча моттигех дувц Мари-
нас: «Айса телевидене, ишколе 
лелабу болх дукха беза сона, ци-
гара кулгалхой нахаца товш хи-
ларах. ГIалгIай паччахьалкхен 
телевидене кулгалхочун аьттув 
боал, моллагIа дола хIама, сага 
хоза хеташ дIатIаэцаргдолча 
тайпара духьалдахьа, йоккха-
ча тоабан юкъе дикадар до-
аржадеш кулгалде. Ишттача 
мугIарера саг ва ала лов сона, 
Наьсарерча № 4 йолча ишко-
ла кулгалхо а. Ший никъ цIена, 
беркате дIабахьа гIерташ, шоай 
болх безача, лоархIача хье-
хархой тоаба шийна гонахьа 
вIашагIтохаш, царна хоза масал 
долаш латт из тахан. Цу тай-
парча нахаца атта да къахьега, 
Iайха дечул, кхы а дукхагIа де 
безам боагIаш хул. Сага дикал, 
Даьла раьза волаш, наха везаш 
хилар да! Ишттача наькъ тIара 
ца довла аьттуви низи лулба 
вайна Дала».

Дикал лар йоацаш яйна мот-
тиг яц, Iа тахан дIадийнар а, 
кхоана юха бIаргагу хьона... 
АллахIа лорабеш, деналах ца 
бохийташ, боахаболба вайна 
юкъе; къаман, мехка пайда-
не хила ловш бола нах, дуккха 
беркат шоай хьинарца доар-
жадеш латтараш! ДIахойодача 
хана а, дуккха дикаш Мари-
нас кхолларгхиларах шеко яц, 
хIана аьлча дуккха дикаш ший 
дег чу леладу цо!

Къаман вахар тоадераш
ЦIенача уйлашца сийрда наькъаш кхоллаш бахарий денош

Росгвардейцаш 
белгалбир
Султиганаькъан Йоакъап

Украинерча тIема опера-
цен юкъе хиннача, Наьса-
рерча полка 37 доакъаш-
хочоа орденаш, «Денал 
хиларах» яха майдилгаш 
елар, Росгварде керттер-
ча тIема-политечески 
оагIонна кулгал деча ина-
рал-лейтенанта Мощик 
Григоре. «Лакха май-
рал, денал гойташ латта 
бIухой, дIахойодача хана 
а иштта болаш чакхбарг-
хиларах теша лов сона. 
Полка гIулакх тоадеш, 
дIадаха низ хилба шун», 
— аьлар ший къамаьла 
юкъе Мощик Григоре.

Кхыбарашта дика масал 
долаш латтаргба уж денал 
дола вай къаман къона-
хий. Даьхе лораеш латта-
рий сий лакха хургда мас-
сайолча хана. Доккха бар-
кал оалаш къамаьл дир ина-
рал-лейтенанта царга. Шо-
ашта тIадаьхка декхараш 
дизза кхоачашдеш, къаман 
юхь ца йоаеш, чакхбала аьт-
тув болаш, бахалба уж!

ДикагIбараш 
белгалбир
Коазой Мадина

Республикерча паччахьалк-
хено дIайихьача кхетаче 
белгалбир, кIоага чу ежа 
хинна кхо шу даьнна йиIиг 
кIалхаръяьккха болхлой.

«Аьрзи» яхача наха 
оарцагIъухача тоабан болх-
лоша дика чакхдаьккхар из 
гIулакх. Из хатар хиннад, укх 
бетта 27-ча дийнахьа Эк-
кажкъонгий-Юрта. Ялх метр 
кIоарга болча, коа баьлла-
ча кIоаг чу ежай кхо шу даьнна 
йиIиг.

Чехка оарцагIбийхача 
«Аьрзи» яхача, цу тайпарча ха-
тарашта юкъе гIо де ухача болх-
лоша бер сиха хьалдаьккхад. Из 
дика гIулакх карагIдаьннараш 
ба Жамболатанаькъан Iусмани 
КIацанаькъан Мухьмади. Вай 
мехкадас Келаматанаькъан 
Махьмуд-Iаьлас баьча соца-
мах, царна республикан пачча-
хьалкхен хьалхара гIонча волча 
Йовлой Мухьмада майдилга-
ши, ахчеи, совгIаташи делар.

Гаьгенаькъан Мартина

ГIалгIайчен лоIамхой тароний 
центра болхлой, хатарах нах 
кIалхарбоахача Ерригроссе сту-
дентий корпуса моттигерча 
штаба лоIамхой Къарший-Чер-
сий республике дIахьоча Къил-
баседа Кавказа кхетачен юкъе 
дакъа лоацаш ба, аьлар «Серда-

ло» газетага ГIалгIай Республи-
кан РЦД болхлоша.

«Цу тайпара вIашагIкхетар 
хIара шера хулаш да. Цо таро 
лу Кавказерча лоIамхой болх 
дегIабоалабе а, керда наькъаш 
лаха а. ДукхагIча даькъе, из 
тIаберзабаь ба чоалханерча хьале 
нийсбеннарашта новкъостал 

дара. Иштта кхетаченаш дIахьоча 
хана, доакъашхой Iомалу лорий 
хьалхара гIо де, лоIамхой болх 
кхы тIа чIоагIбе, кердадараш 
Iомаде. Диъ дийнахьа дIахьош 
хиннача балха юкъе СКФО даькъ 
тIара 150 доакъашхо гулвелар».

ЛоIамхой кхетаче хьаеллаш, 
къамаьл дир Къарший-Черсий 
Паччахьалкхен кулгалхочо Бу-

гаев Дмитре, Алботов Роберта. 
ТIехьарвар цIи ялара кхерамзлен 
болх вIашагIболлара йола кхета-
ченаш дIахьоча даькъ тIа Къар-
ший-Черсий Республикан урхал-
лен кулгалхо ва, иштта цига вена 
хилар цу республикан тIема ко-
миссар Белобородов Сергей» , — 
аьлар ГIалгIайчен лоIамхой цен-
тре.

Гаьгенаькъан Мартина

«Кадр» яхача архитектурни кол-
ледже дешаш бола вай студен-
таш, «Таврида» яхача говзал 
гойтача проекташка гIолла, шо-
ашта фу карагIдоал дIахьокхаш, 
басарашца куц хувцаш, хоза 
тоаде лаьрхIа ба Крымера цIа. 

Из хоам тхога бу кагирхой 
гIулакхех йолча комитета болх-
лоша.

«АРТ. Даьхе» яхача проек-
то вIашагIтехаб, боккхача мехка 
чуйоагIача тайп-тайпарча мотти-
гашкара лакха начIал дола дизай-
нераш, суртанчаш.

Вай мехка истори, культура 
юкъелоацаш, хоза болх ба респу-
бликерча говзанчаша дIаболабаьр. 
«Таврида АРТ» яхача фестивале-
яхье хьахьокхаргда говзача бал-
хаца кийчдаь цIенош. Из хургда, 
ахкан тIехьарча бетта 17-ча, 21-ча 
деношка. Болх дIаболабаьб.

БIарахьежача хIара сага дег 

чу юсаргйола хозал кхоллаш 
боахк студенташ. Таханарча дий-
нахьа кийчдеш латт сурт, цул 
тIехьагIа, архитектурни коллед-
же дешаш болча вай мехкахо-
ша цIен тIа IотIадулларгда из», 
— дийцар тхога республикерча 
КДМ болхло волча Хантиганаь-
къан Заьлмахас.

ГIалгIайчен волонтёраш дакъа 
лоацаш ба «СКФО лоIамхой 
вIашагIкхетача»

Шоай говзал дIахьокхаш ба вай студенташ

Iарчакханаькъан Сали

Ух деношка вайцигарча иш-
колашка бийкар тIеххьара 
гургал. БIаьш бола дийша 
баьнна кIаьнкаши йиIигаши 
къаьстар шоашта 11 шера 
шоллагIа цIа хинна лаьттача 
ишколашцара. Цу тайпара 
моттиг хилар Сурхо тIарча 
ийс шера дешача ишколе а.

Ткъаь ялхайтта саг къа-
сташ вар шоай хиннача хье-
хархошцара а ишколацара а, 
хIана аьлча царех цхьабарш 
дIахо деша гIоргба коллед-
жашка, вожаш, кхыча ишко-
лашка дIа а баха, яккха езаш 
ба цхьайтта класс.

Укх тIеххьарча хана, дикка 
хало эзар цигарча дешар-
хоша а хьехархоша а, хIана 
аьлча цар хинна къаьнара 
ишкол дIа а яьккха, керда-
яр хьалъе йолаяьяр. Цудухьа 
Сурхо тIарча № 1 йолча иш-

коле Iочубаха бийзар цар. 
Цул совгIа, цу юртарча № 3 
йолча ишколе гIишлон бал-
хаш доладича, цигара дешар-
хой а Iочубаьхкар ювцача иш-

коле. Вешта аьлча, кхо ишкол 
яр цхьан фусаме дешаш хин-
нараш. Укх шера тов бетта 
цхьоалагIча дийнахьа хьаел-
ла тарлуш я хьалъеш а тоаеш 

а латта Сурхо тIара ишколаш, 
теша безам ба цигара дешар-
хой паргIатабаргхиларах.

Ийс шера деша ишкол яь-
ккхарашта юкъе ба, деша-

ра тIехьа доккхий толамаш 
доахаш, кIоарга хьаькъалаш 
гойташ хьабаьхка дешархой. 
Царех цхьабараш бе-беча 
Iилмашта хетаяьча олимпиа-
дашка коталонаш яьха ба. Ма-
сала, дика дешаш ийс класс 
чакхъяьккхай Исмейланаь-
къан Линас, Исмейланаькъан 
Хадижас, Овшанаькъан Ра-
янас, Тоачанаькъан Раянас, 
Къоастой Хадижас, кхычар.

Царга ма хулла дикагIа 
дешийта гIерташ, вахарах а 
Iилмаех а бола кхетам лакхбе 
гIерташ, хьабаьхкаб итташ 
бола хьехархой. Царна юкъе 
ба эрсий мотт, литература 
хьехаш бола Йовлой (Овша-
наькъан) Мухьмада Марем, 
Дударанаькъан БайIала Ра-
димхан, ЗагIенаькъан Яхььяй 
Мадина, Овшанаькъан Ахьма-
да Лида, Муцолганаькъан За-
ьудина ХIарон, Джандиганаь-
къан Васамбика Лейла, Налга-
наькъан Iалаудина ПаьтIамат, 
Котанаькъан Ахьмада Сал-
ман, Дударанаькъан Аюпа 
Лида, Овшанаькъан Ахьмада 
Аьсет, Исмейланаькъан Къу-
рейша Милана а ПаьтIамат а, 
кхыбараш. Цу ишколан керте 
латташ, укх массехк шера цун 
болх тоабе гIерташ, хьайоагIа 
директор Хидренаькъан Мух-
тара Люба.

ТIеххьара гургал бека ди 
цIай санна дездеш дале а, са-
гото хет дешархой а хьехар-
хой а йовхьамаш: дикача де-
шархошцара къастар новкъа 
да хьехархошта, хIана аьлча 
йIаьххача хана, уж лерттIа 
кхебе гIерташ дукха хьинар, 
низ дIабеннаб цар. Иштта 
хала да дешархошта а шоай 
гIулакха ураэтта, кIаьд ца 
луш лаьттача хьехархошца, 
хьамсарча ишколаца къаста.

Бийкар тIеххьара гургал, 
из тоха бокъо еннаяр 9 «а» 
класса дешархочоа Булгуча-
наькъан Илезаи 1 «а» клас-
са дешархочоа Овшанаь-
къан Маремаи. ДIахо боккха 
никъ, дешара лакхаленаш я 
кIаьнкашка а йиIигашка а 
хьежаш. Аьттув балба цар 
шоай дикача уйлашка кхача!

Бийкар тIеххьара гургал

ДаьттагIерча 
юрта совете 
кхетаче хилар
Гаьгенаькъан Мартина

ДаьттагIа оалача юрта 
кхетаче хилар моттигер-
ча депутаташца, аьлар 
«Сердало» газетага Шол-
жа-Кхалерча депутатий 
совета кепайоазон болх 
лелабераша.

«Керттера дувца оттадаь 
хинна дош дар ДаьттагIан 
устава юкъе хувцамаш дар. 
Моттигерча депутаташа 
кхадж тассарца кердада-
раш тIатоха лаьрхIар. Кхе-
таче чакхйоалаш, дукхача 
депутаташта дика къахьега-
рах, балха говзал лакха хи-
ларах, грамоташ елар», — 
йоах хоамо.

Гаьгенаькъан Мартина

Укх тIехьарча пхе бетта, 150 
совгIа сага аьттув баьннаб, 
ветеранашта лаьрхIа долча 
цIагIа салаIа баха.

«Ветеранашта лаьрхIа долча 
цIагIа, унахцIено меттайоалае 
эшаш мел дола хIама долаш 
да. Кардиологаш, невропатоло-
гаш, психотерапевташ ба цига 
хьожаш; цул совгIа, физически 
культуран кабинет я. Беррига 
лораш шоай болх дика бовзаш, 
дика кхеташ ба», — йоах тхога 
бенача хоамо. «Хьун юкъе, гет-
тара хозача моттиге улл ветера-
ний цIа.

Мел эшача хIаманца, хоза 
Iалашдаьд из. Геттара раьза 
болаш цIаболх, цига салоIаш 
хиннараш», — белгалдир къа-
хьегама гIулакхех йолча ми-
нистерствонна кулгал деча 
МутаIаланаькъан Хьажбикара.

СалоIача, дарбаш деча моттиге дика къахьег

Зуламхочоа 
боаггIаш бола 
бехк бергба
Султиганаькъан Йоакъап

Шолжа-Шахьарерча МВД 
болхлошта гучаваь-
лар, наха юкъе наркотик 
яха дохьаж доаржадеш 
лела зуламхо. «Шахьа-
рерча Iаьдала болхло-
ша дIалаьцар, наркоти-
каца базар еш лийна 17 
шу даьнна вахархо», — 
йоах тхога бенача хоамо. 
Эбарга-Юрта лийнача цу 
сага кисара хьаяьккхар 
наркотик.

Из йохка лаьрхIа волаш 
араваьнна «баьри», майрра 
ший бIеха гIулакх чакхдак-
кха безам болаш хиннав. 
Из саг хIанз Iаьдала болх-
лой кара ва. Тохкамо болх 
дIахохьош, цу бIехача база-
ра юкъе хинна кхыбола зу-
ламхой гучабоахаш ба МВД 
къахьегамхой.

Кхелатанзабарий 
бокъонаш лараеш 
я «Тешама 
телефон»
Султиганаькъан Йоакъап

ГIалгIайчен доал деча 
даькъ тIа «тешама теле-
фонаш» я болх беш, кхе-
латанзабарий бокъонаш 
лораеш. Тайп-тайпара ха-
нарча наьха таро я, кхе-
латанзабарий бокъонаш 
телхаеш дола хьал шоаш-
та гучадоале, сихха цу те-
лефонах хоам бе. Иштта 
ГIалгIайчен Шолжа-Кха-
ле цу гIулакха лаьрхIа 
«йIайха лини» яха кхела-
танзабарашта доал дара, 
тIахьожам лоаттабара 
йолча органий телефон я, 
аьлар «Сердало» газета-
га доал деча даькъ тIарча 
болхлоша.

«ЙIайхача лине» телефо-
на номераш я: 8(873) 472-
27-90, 8(928) 790 95-58. 
Дас-нанас шоай декхар кхо-
ачаш ца деш хуле, кхелатан-
забарашта кхетам балара, уж 
леладара (цу берашта доал 
де эттача наха шоай декха-
раш кхоачашдеш ца хуле), 
берашка къизал яхьаш хуле, 
цу номерех телефон хьато-
ха еза», - йоах хьабайтача 
хоамо.

Бахархошта хьалхадоаккх, 
«тешама телефонах» цар даь 
къамаьл 100% къайлади-
хьа хургда. ХIаравар бокъо 
йолаш ва моллагIа дагае-
хача (ший йоацача) цIерах 
из хоам бе. Керттердар да-
берашта е кхелатанзабараш-
та духьала деш дола зулам 
юхатохар.

ХьалхагIа «Сердало» газе-
то хоам баьбар, ГIалгIай Ре-
спубликан, Магас столицан 
кхелатанзабарий гIулакхех 
йолча комиссе балхах, хьал-
харча аргIагIа цар бокъонаш 
лораяра дешдар дувцаш.

Гаьгенаькъан Мартина

ГIалгIайчен Оалкаме, «Культу-
рах, Даьхенах» лаьца къамаьл 
хилар, аьлар «Сердало» газета 
корреспондентага.

«Кхетаче дIайихьар Оалка-

марча культуран цIагIа. Цига 
ладувгIаш хиннача бераша шоай 
сурташ кийчдаьдар. Культу-
ран цIен методист йолча Хьула-
хой ПаьтIамата берашта дийцар 
Даьхенах, из цхьан сага санна, 
массане а боча хила езарах», — 
аьлар культуран цIагIа.

Белгалде дезаш да, культу-
ран цIагIа цу тайпара кхетаче-
наш каст-каста дешархошца еш 
хилар.

«Ший Даьхенцара безам со-
вбоаккхаш, Россе луш бола кхе-
там массаза а хиннаб лерхIаме. 
ЗIамига долча хана денз, шоай 

Даьхе езаргйолаш, хьалкхеду вай 
бераш. Из царна шоаш мел бах а 
иштта дег чу бус. Цул совгIа, ва-
харца дувзаденна зулам леладе-
рашца къовсам лоаттабара а на-
къадоал из», — аьлар Оалкамар-
ча культуран цIен методиста 
Хьулахой ПаьтIамата

ГIазданаькъан Ахьмад

Кердача Редантерча куль-
туран цIагIа дIайихьар, «Аз 
вахар хорж» яха берашцара 
кхетаче.

Гулбеннача дешархошта 
дийцар, наркотик яхача до-
хьажо толхадеча вахарах, 
цо доадеча кагирхой ира-

ГIалгIайчен ишколашка дагIача 
берашта; «Культурах, Даьхенах» 
лаьца дийцар

Наркотикаш — доккха зулам
зах. «Таханарча дийнахьа, из 
бIеха гIулакх геттара даьр-
жад вайна юкъе.

Къонабарий вахар 
хIалакдеш латт цу дохьа-
жо, дукха ба цо боабаьраш. 
Цу унзарча хIаманна духьа-
ла къовсам лоаттабе беза 
вай массане. Вай дерригаш 
оарцагIдала дезаш, доккха 
во да наркотик! Кхувш латта-

рашца массахана кхетаченаш 
дIакхахьа еза, из дош дувцаш. 
Цу зулама никъ хоадабе беза 
вайна юкъера», - культуран 
цIен болхло йолча Хамхой 
Iашата ма дарра дийцар бе-
рашта цу хьакъехьа. Цкъа цу 
наькъ тIа ваьнна, ший вахар 
толхадаьча сага хала хургда, 
хьалха мо тешаме саг хинна, 
наха юкъе дIаотта.

Батайнаькъан Хьава

«Шахьара дика хьалаш» яха 
къаман проект кхоачашъ-
еш, тоадергдола доазув хьа-
хоржаш, кхадж тассара болх 
дIаболабича денз, 9 550 сага 

кхадж тессаб.

Белгалдаьккхача ийс доазон-
на юкъера хьалхарчарех ба Аьл-
тий-Юртара Iарчакханаькъан 
урам. Цунна тIехьа кхадж тес-
сараш ва 2 072 саг. Оаха бар-

кал оал шахьара бахархош-
та, цар цу балха дика дакъа 
лацарах, иштта кхы а ший 
оаз дIаяланзавар тIахьех цу 
гIулакха юкъе дакъа лацара. 
Оаш хьахаржарга хьежжа хург-
да вай шахьара хоза куц!

Наьсархой таро я, 2024 шера 
кхоачашъе лерхIача ийс про-
ектах ворхI проект хьахаржа. 
Цига дакъа лаца йиш я сайта-
га гIолла za.gorodsreda.ru» — 
аьлар Наьсарен администраце 
викало.

Маьхаш 
ийлу, алапи 
меттагIдалац
Iарчакханаькъан Сали

Дикка ха я къахье-
гача наьха алапи 
меттагI ца доала, бакъ-
да цу юкъа дуарг 
мел долча хIаманнеи 
(цIилеторгашкареи ту-
хагареи дIаволавенна), 
тIадувхарг мел долча 
хIаманнеи маьхаш 
IотIакхийттад. Цуду-
хьа денгара ди мел 
доал, ваха халагIа хул, 
хьаэца алапи мичахьа 
дIадохийтаргдар-те яха 
уйлаш е езаш хул балха 
саг: цIа дергдар, барзкъа 
кердадоаккхаргдар, до-
алла декхар дIалургдар, 
машен эцаргьяр — кхы а 
массагIа эшаш хул ваха-
ча моттиге.

Дикка ха яр нах дIа-юха 
кхувлача «газелашта» мах 
тIа ца кхеташ латта. Ишта 
а кIезига ахча дацар царех 
дIалуш хиннар. Масала, 
Сурхо тIара Наьсаре водарг 
30 сом Iодилла дезар, Наь-
сарера Сипсой-ГIалий тIа 
водарг — 50 сом, Магасера 
Наьсаре водарг 25 сом до-
аккхар. ДIадахача кIира из 
гIулакх хувцаденнад. Сурхо 
тIа водарг 40 сом Iодилла 
деза, хьалваха юхавоагIарг 
80 сом хул цох. ХIара дий-
нахьа балха ухача сага наь-
къа дIадода 2400 сом. Ишт-
тал тела дезаргда Iалий-
Юрта водачун а Пхьилекъ-
онгий-Юрта водачун а, кх. 
дI.

Сипсой-ГIалий тIа е 
МагIалбике ваха везачун 
цхьадола гIулакхаш кхоа-
чаш ца хулаш диса а тарлу, 
хIана аьлча цу тайпара мах 
телаш (кIезигагIа дале 60 
сом), хIара дийнахьа из никъ 
бе массане таро яц. Магасе 
ухачар хIанзчул тIехьагIа 30 
сом тела дезаргда, гIалий 
тIа (Наьсаре) «газелаца» 
цхьа остановка воде 25 сом 
Iодилла деза. Лоацца аьлча, 
саг паргIатаваргволаш 
хIама дац хIанз вайци-
га эттар. Iаьдала авто-
бусашта хIанзарчоа мах 
тIакхийттабац, бакъ-
да цхьайолча моттигаш-
ка уж лерттIа а шоай хан-
нахьа а лелаш цахилар ба-
хьан долаш, безам бале а 
беце а «газелаца» ваха ве-
зача е такси лаца езача 
дIатIакхоачаву наькъа ара-
ваьнна саг. ХIанзарчоа 
гIадваха хIама дац е «газе-
лаш» а е автобусаш а лелар-
ца дувзаденна, цхьанне мах 
айбаьб, вожаш шоай ханна-
хьа хьаахац.

ГIулакх хIанз мо гаьна-
доалаш а чоалханедерзаш а 
хуле, гIаш лийлача дикагIа 
долаш да гIалгIай гIулакх, 
амма уж балха дIа маца 
кхоачаргба-м хац сона.

Султиганаькъан Йоакъап

Ший балха тIера а бехкток-
хаме а волаш, къахьегаш 
вола саг, наха масал хинна 
дIаоттаргва, кхувш йоагIача 
тIехьено цунгара дика 
гIулакхаш хьаэцаргда.

Цунах дийцар ГIалгIай Ре-
спубликан кулгалхочо Кела-
матанаькъан Махьмуд-Iаьлас, 
шахьарий, юртий кулгалхош-
ца кхетаче яьча хана.

Махьмуд-Iаьлас аьлар, ший 

болх дика а бехктокхаме а 
дIахьош вола саг белгалвеш 
хила веза, цо доахаш дола то-
ламаш довзаш хила деза. Цох 
хоам бир «Сердало» газета-
га мехка кулгалхочун зарбан 
болх лелабераша.

«Къахьегамхо, ше волча 
балха вайза а ца Iеш, берри-
гача наха вовзаш хила веза», 
— аьлар Келаматанаькъан 
Махьмуд-Iаьлас.

Цо белгалдир, къахьегам-
хочун болх массаза а мах от-
табеш а лоархIаш а хила беза, 

аьнна.
Къаьстта уж мо нах бахьан 

долаш, цар балха говзал лакха 
хиларах, шоашта хьалхашка 
латтача декхарашца уж бех-
ктокхаме хиларах, ерригача 
паччахьалкхен а иштта белг-
галарча мехка а экономика 
дегIайоагIа. Мах баь варгво-
аца саг ва лерттIа хьехамча 
вар, шийна тIехьа гIулакх до-
взаш вола саг кийчвеш вар, 
керда къахьегамхой хургбола 
ноахал кхеде ховш вар.

Цудухьа цу тайпара тола-

маш дахара къаьнара Iадаташ 
сомадаха деза вай; сийлен 
улга тIа цу наьха толамаш а 
уж шоаш а гуш хургболаш.

Республикан шахьарий, 
юртий кулгалхошта хьалха-
даьккхар, цу дешага хьажар, 
дуккхача адамаша цхьацца-
болча наьха цIераш яхарга 
ладувгIар.

Иштта из декхар кхоачаш-
дара, моттигерча министрий 
кабинето а ший аргIагIа 
боагIаш бола болх бергба.

Къахьегама тIера саг, 
массарна масал да

Наьсаре тоаяра тIехьа кхадж тоссаш ба

Султиганаькъан Йоакъап

Ахкан зама тIакхоачаш хи-
ларца, хIара шера санна, 
ГIалгIайчен ишколашка, 
кхыйолча къахьегама мот-
тигех тара, терроризмаца 
къовсам лоаттабара, цIера 
кхерамзленна Iалашо яра 
хьал миштад хьож. Цу тай-
пара дола хьал мишта латт 
хара, аргIанара тIахьожам 
дIабихьар Илдарха-ГIалий 
тIарча дешара фусамаш-
ка. Ишколай даькъ тIа 
ахкан замах берашка 
салоIийтаргдолаш, кийчо 
еш я, аьлар «Сердало» газе-
тага моттигерча хьакима-
ша.

«Цу лоарIхамеча кхетаче 
дакъа лоацаш вар Илдарха-
ГIалан кулгалхочун гIонча 
(АТК секретарь), Росгварде 

викалаш, Илдарха-ГIалий тIа 
гIолла йолча Россе ОМВД, 
ГIалгIай Республикан Шол-
жа-Шахьарерча, Илдарха-
ГIалий тIарча, Шолжа а 
ЖIайрахьа а кхалешкарча 
Россе МЧС балха тIахьожам 
лоаттабеча, хатараш ца хи-
лийта дагахьа болх дIахьош 
йолча отделий викалаш», — 
йоах хьабайтача хоамо.

Цу тайпара къамаьл хин-
начул тIехьагIа, терроризма-
ца къовсам лоаттабара, цIи 
ялара кхерамзлен Iалашо 
яра болча балха юкъе нийс-
денна кхоачамбоацараш 
белгалдаьхар, уж дIадахара 
йола ха а оттайир, де дезар 
хьалха а даьккхар.

Иштта гулбеннараша 
ладийгIар, нагахьа санна 
терроризмаца къовсам лоат-
табе безаш е цIи яьнна кхе-
раме хьал отте, де дезачунга.

ГIазданаькъан Ахьмад

ГIалгIай паччахьалкхен 
университета студенташа 
дáкъа лаьцар «Дагалоатта-
ма беш» яхача Ерригрос-
се болама юкъе. Цу гулак-
ха юстара боацаш, дакъа 
лоацаш хиннача кагирхой 
къахьегамца дIаегIа гаь-
наш, сигала кхоачаш хIана 
яц аьнна хеталуш, лакха 
урагIъяхар. Уж я дака, къо-
ахка, хьеха, даттай гаьнаш.

«Дагалоаттама беш» 
дIайогIар дувзаденна дар 
Сийлахь-боккхача Даьй-
мехка тIема шерашка бей-
нарий сийна 27 милли-

он га дIайогIарца. Из вай 
мехка, дукхача хана денз, 
Iадат хинна дIаэттад, 
вай боккхагIчар ноахала 
карагIдаьннар диццадара, 
хIаранех дола истори вай де-
залашка кхоачаргдолаш деш 
да из.

ДIаегIача гаьнаша тешал 
ду, Даьймехка лира тIом 
лаьттача шерашка вай май-
рача бIухоша яьккха корта-
мукъале йицъеш цахилара.

«Къонача гаьнаша дагайо-
хийтаргья вайна лаьрххIача 
операце дакъа лоацаш хин-
нача бIухой цIераш», — 
аьлар «Сердало» газетага, 
ГIалгIайчен паччахьалкхен 
университете.

Наьсарен 
вахара-
коммунальни 
болхлой шахьар 
цIенъе дага ба
Батайнаькъан Хьава

Вахара-коммунальни 
болхлой хIара Iуйрийна 
арабоал шахьар тIа ло-
стам бе. Из тоаеш, хозъ-
еш дола балхаш ду цар. 
Хийла го йиш я, Iуйрийна 
нах балха хьабоагIача 
хана, массанахьара нув-
хаш дIайоахаш, новраш 
хьокхаш боахка болх-
лой. Къаьстта кхалнах 
дукхагIа а хул царна 
юкъе. Геттара йокъал 
лаьтта, дом айлуш ха 
енача хана, массанахьа 
урамашка хий теха хул.

ЛаьрххIа йола техни-
ка арайоал, массанахьа 
хий тоха, урамаш, наь-
къаш цIенде, нувхех хьа-
лйиза контейнераш йоас-
сае. ЦIенача Iуйренгара 
дIадолалу наьсархой 
аргIанара вахара ди.

ГIалгIайчен студенташа дакъа лаьцар 
«Дагалоаттама беш» дIайогIача

Дешара моттигаш терроризмаца къовсам 
лоаттабе кийча йий хьожаш ба

Хьажол деш, 
ГIалгIайчера 
Джидде миха 
кема гIоргда

ГIазданаькъан Ахьмад

Карарча шера 
ГIалгIайчера нах хьажол 
де болхача хана, цар таро 
хургья Джидде додача 
миха кемаца баха.

Боинг 737-900 яха 
фецара кема аьтин-
га бетта ийслагIча денгара 
барайттлагIча денга кхач-
чалца «Магас» аэропортера 
дIадодаш хургда.

Цунах «Сердало» газета-
га дийцар моттигерча таьра-
хьий дегIаяра, промышлен-
носта Министерстве.

ЮхайоагIаш йола рейсаш 
хургья Мадинатера. Хьа-
жол деча юкъа ГIалгIайчера 
цхьайттаза гIоргда миха 
кема, хIаране тIа 200 гарг-
га саг волаш. Юкъара хьаий-
цача, ГIалгIайчера миха ке-
маца ваха таро йолаш ва 
2,2 эзар саг», — аьлар тхоца 
къамаьл даьчо.

Шин дийнахьа ТIой-Юртарча 
№ 4 йолча юкъерча ишколе 
ший болх дIабихьар гIалгIай 
меттахи литературахи йолча 
Наьсарен-Кхалерча олимпиа-
до. Укх шера цIаккха ца хин-
нача тайпара дукха бар цунна 
юкъе дакъа лоацаш хинна 
7-11-ча классашка багIа де-
шархой. Духхьал 8-ча классера 
40 гаргга саг вар шоай низаш, 
хьаькъалаш тахка вена.

Цхьан классе дIа ца хув-
шаш, шин даькъа бекъа бийзар 
уж. Беррига доакъашхой акто-
ви зале цхьана вIашагIкхеташ, 
дIаболабир цар шоай болх. Цар 
аьттув балар ловш, къамаьл дир 
хьехархоша, директораша, Наь-
сарен дешара урхаллен а мето-
дически цхьанкхетара а болх-
лоша.

Хьалхарча дийнахьа дешар-
хой къовсабелар наьна мет-
тах йолча яхьашка. Берий ха-
нашка, Iилма Iомадеш гаь-
набаларга хьежжа, чоалха-
не дар царна хьалхашка лаьт-
та декхараш. Масала, йоазон-
цара хьаийцача цхьан даькъа 
юкъе мел дола гIалаташ хьа-
лаха, тоаде дезар. Аз айса да-
гардича, 8-ча деша багIача 
кIаьнкаштеи йиIигаштеи ден-
нача йоазонна юкъе 35 гIалат 
дар. Цул тIехьагIа, цIи тилла 
езар корта боацача текстах. 
Иштта кхоачашде дезача дек-
харашта чудоагIар укх тайпара 
декхараш: предложенена син-
таксически тохкам бар, цхьан 
деша фонетически тохкам бар, 
иштта морфологически тох-
кам бар, дIаязъе езар кулгий 
пIелгий цIераш, йоазонна юкъ-
ера хьалаха дезар ялх цхьанк-
хийтта дешаш, предложенеш 
оттае езар шоай маIанга хьеж-
жа дешаш юкъекхувлаш (алк-
хашк, халбате, ординг, чIибал, 
товгIа, ерд), кIиран деной 
цIераш дIаязъе езар, нийса 
Iооттаде дезар къоастора Ъ, Ь 
хьаракаш. ТIеххьара дешар-
хошта тIадуллаш хинна декхар 

дар, вай даьй хозача гIулакхех 
е гIалгIай меттах йоккха йоаца 
сочинени язъяр.

Дуккха дешархой дика 
лоархIабир шоашта хьалхаш-
ка латтача декхарех, хIаьта а 
царна юкъе бар къаьстта бел-
галбаьннараш. Цар хьалха-
ра моттигаш яьхар, наьна мотт 
шоашта дика ховлга гойташ. 
ВорхIлагIча классашка дагIача 
берашта юкъе толаш хилар Те-
марханаькъан Ислам (№ 4 йола 
Пхьилекъонгий-Юртара ишкол), 
Хамхой Софият (ТIой-Юртара 
№ 1 йола ишкол-берий беш); 
бархIлагIча дешарашта юкъе 
котбаьлар Овшанаькъан Аниса 
(Сурхо тIара ийс шера деша 
ишкол), Овшанаькъан Хатимат 
(Сурхо тIара № 2 йола юкъе-
ра ишкол), Гаданаькъан Амина 
(ТIой-Юртара № 4 йола ишкол); 
ийслагIча классе хьалхара мот-
тигаш яьхар ГIанажанаькъан 
Ясминас (Iаьлий-Юртара № 
1 йола ишкол), Баренаькъан 
Аминас (Яндарера № 3 йола 
ишкол); иттлагIча классе хьал-
харчар мугIар тIа хилар Веда-
жанаькъан София (Пхьилекъ-
онгий-Юртара № 4 йола юкъера 

ишкол), Баренаькъан Хьава (Ян-
дарера № 3 йола ишкол). Укх 
шера ишкол яьккха боалача 
11-ча классе багIача кIаьнкашта, 
йиIигашта юкъе къаьстта бел-
галбаьлар Озанаькъан Мадина 
(ТIой-Юртара № 3 йола юкъе-
ра ишкол), Янданаькъан Инес-
са (ТIой-Юртара № 4 йола юкъ-
ера ишкол).

ШоллагIча дийнахьа яхь яьр-
жар къаман литература дикагIа 
ховрашта юкъе. Цига а дешар-
хошта хьалхашка латтар бе-бе 
хаттараш, тIадуллараш, йоазон 
болх кхоллар. Цу къовсамаш-
ка котбаьлар: 7 класс — Пхьи-
лекъонгий Алия (Пхьилекъон-
гий-Юртара № 1 йола ишкол), 
Исмейланаькъан Iайна (Сурхо 
тIара ийс шера деша ишкол); 8 
класс —Албохчанаькъан Хьава 
(Iаьлий-Юртара ийс шера деша 
ишкол), Iаьленаькъан Мади-
на (Пхьилекъонгий-Юртара № 
4 йола ишкол); 9 класс — Ба-
ренаькъан Амина (Яндарера 
№ 3 йола ишкол), Олиганаь-
къан ПаьтIамат (ТIой-Юртара 
№ 4 йола ишкол); 10 класс — 
Хьаьшанаькъан Адам (Лоаман 
кадетий корпус), Ужахьанаь-

къан Ахьмадхан (ТIой-Юртара 
№ 4 йола ишкол); 11 класс — 
Гаданаькъан ИбрахIим (ТIой-
Юртара № 4 йола ишкол), Оза-
наькъан Мадина (ТIой-Юртара 
№ 3 йола ишкол).

Хьагучох, наьна метта, лите-
ратуран хьехархоша дика къа-
хьийгадар цу яхьашка шоай 
дешархой кийчбеш. Бакъда 
карагIдаьнначох кхоачам баь Iе 
йиш яц, тахан воча ден тIа этта 
гIалгIай мотт ма хулла дийн-
беш, кхувшбоагIарашта юкъе 
боаржабеш, кхы а дукха къа-
хьега деза.

Олимпиада кийчъеш, къа-
хьийгадар хьехархоша, Наь-
сарен-Кхалерча методически 
цхьанкхетара кулгалхоша, Наь-
сарен дешара урхаллен болх-
лоша. Царна юкъе яр Овшанаь-
къан Хадижат, Султиганаькъан 
Зарема, Зурабанаькъан Мади-
на, Жименаькъан Лейла, кхы-
бараш. Къаьстта баркал ала 
лов, ТIой-Юртарча № 4 йолча 
юкъерча ишколан кулгалхо-
чоа Манкенаькъан Йоакъапа, 
яхьаш дIаяхьара ше доал деча 
ишколе моттиг яларах а мел 
эша хьалаш хьакхолларах а.

ГIалгIай мотт дикагIа ховраш 
белгалбаьлар

ГIалгIайче 
йоагIаргья, 
Халкъашта 
юкъерча 
преме викал 
(амбассадор)
Гаьгенаькъан Мартина

ГIалгIайче йоагIаргья 
#ВАЙ ЦХЬАНА-2023 яхача 
Халкъашта юкъерча преме 
викал (амбассадор), аьлар 
«Сердало» газета корре-
спондентага ГIалгIай Ре-
спублика лоIамхой таро-
ний центра зарбан болх 
лелабераша.

«Ростовски областера 
Гладкоскок Юлия йоагIаш хи-
ларах, ГIалгIайчен лоIамхой 
тароний центро маьтсела 
бетта 22-ча дийнахьа пресс-
конференци дIаяхьа лаьрхIад, 
цига дувца оттадаь кертте-
ра дош да хургдола СовгIат. 
Кхетаче дIаяхьа лерхI «Теле-
мост» яхача шоайла дIа-юха 
гуш болча кепара. Из кхета-
че дIайолаергья 12:00 сахьат 
даьлча.

Конкурса доакъашхош-
та довзаргда, #ВАЙ ЦХЬА-
НА яхача Халкъашта юкъ-
ерча преме эггара чIоагIагIа 
лоархIаш йола темаш 
малагIаш я, яхьа хьалаш, 
программа къоачашъяра де 
дезар. Цул совгIа, Юляс хьал-
хадоахаргда кагирхой проекта 
лерхIам, социально-культур-
ни оагIонна из Iаткъаш хилар 
яхараш санна дола хIамаш. 
ДIа-юха гуча кепара дIахьош 
йолча кхетачен дIаязбар хург-
да ГIалгIай Республикан РЦД 
укх номерах, 89287466481», 
— аьлар хоамо.

Эккажкъонгий-
Юрта Шолжах 
тилла тIий 
тоадеш латт

 

Эккажкъонгий-Юрта Шол-
жах тилла дола тIий тоа-
деш латт. Из 96 метр дIаьха 
да. «Кхерамзлен дика наь-
къаш» яхача къаман про-
ектах беш ба из болх, 
аьлар «Сердало» газетага 
ГIалгIай Республикан авто-
дора Министерствон зарбан 
болх лелабераша.

«Карарча хана даь даь-
нна балхаш: тIий хьаллоацаш 
дола деррига бIоагIий IодегIад, 
Iохерцаргйоацаш берда йистош 
чIоагIъяьй, юкъера моттигаш 
чIоагIъеш биъ бIоагIа IобегIаб», 
- аьлар накъашдехкараша.

Из гIишло яь яргья 
хьатIабоагIача бетта.

Республико 
дезду керда 
цIай — гIалгIай 
гIалай Ди
Батайнаькъан Хьава

ГIалгIайче дезду респу-
бликан керда цIай — 
гIалгIай гIалай Ди.

Духхьашха из дездир 
2022 шера, хIаьта из цIай 
чIоагIдир дIадахача шера 
мехка кулгалхочо Келама-
танаькъан Махьмуд-Iаьлас.

Амар тIа белгалдаь лат-
тача беса, хIара шера маьт-
села бетта кхоалагIча шоат-
та денна дездеш да из.

Республикан бахархош-
та лоархIамедар да, гIалгIай 
яха къаман цIи гIала (башня) 
яхача цIерагара хьайоагIаш 
хилар. МаIан дича, царех хул 
гIалашка баха нах.

ГIазданаькъан Ахьмад

Ерригача Россе 
миIингашкарча кагирхоша 
дакъа лоацаш йолча йоккха-
ча фестивала яхьашка даха 

хилар Эбарга-Юртарча куль-
туран цIен «Сийг» яхача ан-
самбла юкъера бераш. Астра-
хане дIахьош хиннача фести-
вале, Россе тайп-тайпарча ка-
гирхой тоабаш а Донецкера 

бераш а дар, шоай начIал гой-
таш.

«Сийг» котбаьннарашта юкъ-
еяханзар. Хьалхарча лагIаш тIа 
баьлар, АьдагIера, Селий мехка-

ра, Ростовера баьхкараш. Хьал-
хабаьннарех беце а, цига дакъа 
лацар накъадаргда царна дIахо 
дIайодача хана», — аьлар къа-
ман кхоллама цIенна кулгал 
деча Котанаькъан Марема.

Фестивале дакъа лаьцар «Сийго»

Туристий 
вахарах
Султиганаькъан Йоакъап

Доккхача дунен тайп-
тайпарча, тамаший-
на йолча моттигех 
бIаргтоха, цига кхаьча 
салаIа йиш йола нах ираз 
дарех лоархI 65% вай ба-
хархоша.

Из оаха техкар, 100 са-
гага хоаттам беш. МоллагIча 
шийна хоза хетача мот-
тиге кхача йиш йола саг, 
таро ярех ва, цунга хьежжа, 
ший вахара гIулакх нийс-
са дIаоттаде говзал, низ ба 
цун. 80% бахархоша дий-
цар, хозача мехкашка гIолла 
гобоахаш лела, шоаш бера 
хана денз хьогаш хиннаб, 
яхаш. 60% наха яхачох, 
дукха хоза моттигаш я дух-
хьал вай Россе, вIалла доа-
зол арахьа дIаваха ца везаш. 
15% бахархоша теркалдир, 
ший машенаца араваьнна 
лелар, эггара син паргIатагIа 
да, аьнна.

ХIаьта оаха дIабихьача 
тохкамо хьахьекхар, къа-
маьл деш мел хинна бахар-
хой укх шера, республикерча 
хозача моттигашка гIолла, 
чакхбала лаьрхIа болга.

Батайнаькъан Хьава

Ер шу хьехархочун, хьехамчан 
да, аьнна, кхайкадаь хиларца; 
бувца догдоагIа вай республи-
ке кхетам балара тIехьа къа-
хьегаш хьабоагIараш. Царгара 
доала беркат да тахан вайци-
га меттел, республикал ара-
хьа а.

Хьехархочун атта боаца-
ча къахьегама шоай эгга-
ра хозагIа, къонагIа йола ха 
дIалуш, хьабоагIа вай хьехар-
хой. Уж ба вай къаман къон-
гаш, мехкарий. Царех цаI я 
Наьсарерча номер 3 йолча иш-
кола хьехархо йола Дебара-
наькъан Абукара йоI Хади. Из 
яьй 1970-ча шера, наджгоанц-
хой бетта вурийттлагIча дий-
нахьа, ЖIайрахь яхача лоаман 
юрта. Буро магIарча Черноре-
ченски яхача юрта цхьоалагIча 
классе деша йода из 1977-ча 
шера. Цига диъ шера дийшачул 
тIехьагIа, дешара фусам хувца 
езаш хул. Из дIахо деша йода 
ДIаьха Дукъ (къух) оалача юр-
тарча ишколе. 1987-ча шера из 
ишкол, дика дешаш, чакхйо-
аккх цо. Вайна дика ховш ма 
дий, ишколе вагIача хана дукха 
нешаш, новкъостий хулилга. 
Хийла ший цIенъюкъерча са-
гаца санна дагавоалаш, шийга 
дар декъаш, вIаший ца гуш 
ха яьккхача из дукха хеташ, 
йоагIа ишколера ханаш. Иштта-
ча хана, из деррига дита, наьха 
фусаме вахар атта дац. Бакъда 
Хади из никъ хьаэца безаш хул.

Ишкола яьккхача шера, кер-
дача фусаме кхоач из. Езаш 
тIаийца, дика нус хинна ер кхоа-
чаш дIайолаялалехь; 1992 шера 
Пригородни кхале хинна хатар 
бахьан долаш, йоха езаш нийс-
лу керда хоттаеннача фусамах. 

Уж ханаш-м моллагIчунна а 
ла хала йолаш яр. Воккхавар, 
зIамигвар ца къоаставеш, дукха 
гIалгIай фусамаш йохаеш, дук-
хача шерашка вIашагI мел 
техар дусаш арабаьлар цигара. 
Царех бар Дебаранаькъан Хаде 
маьрцIай а. Цу тайпара, вахара 
моттиг хувца езаш нийслу из. 
Уж кхоач цу хана МагIалбика 
кхален чуйоагIача Махьмад-
ХитIе оалача юрта. Цига ткъе-
ста шера бах уж.

ГIалгIай паччахьалкхен уни-
верситете филологически фа-
культете деша этте, цу юртар-
ча № 2 йолча юкъерча ишко-
ле гIалгIай мотти литературеи 
хьехаш болх бу цо 2005-2011 
шерашка. Тхьовра денз а, иш-
коле ягIаш, из тIакхувш хин-
най гIалгIай меттá. Хетарга-
хьа, хьехархочунга хьежжа 
хила тарлуш да из мотт безаба-
лар а. Цхьаволча хьехархочун 
урока тIа, вIалла чу а ца водаш, 
ладувгIаш вагIа безам болаш 
хул.

Иштта шийна безабен-
на гIалгIай мотт хьал а ийца, 
укх массехк шера хьехаш, 
хьайоагIа Хади. ЦIена а шаьра а 
мотт ховча сага иштта хьехарг-

ба из берашта а. Хаде чIоагIа 
теркалдеш дола дош да из мотт 
цIена бувцар. Даим цIенгахьа 
латт цун уйлаш. Ше яьха мот-
тиг йицлуц цунна цIаккха а.

Цо дукха къахьег, ше яьха-
ча цIаяха гIерташ. ГIулакхаца, 
дешаца хьаллоац ший фусаме-
ра хьал, цIабода никъ хьоаха-
беш хилча. Халонех кхераен-
на юхаяргьярех яц Хади. Яхь 
йолаш, вахара никъ цIена ле-
лабеш, хьайоагIарех я из. Цуду-
хьа ше лийрхIачунга кхаьчай. 
Буро тIарча Планашка хинна 
боахам тоа а бийя, баха хьал-
чуболх уж. Цул тIехьагIа Наьса-
рерча № 3 йолча ишколе балха 
арайоал. Дикка ха я цо цига 
болх бу. Хьехархошца тарлуш, 
кулгалхочунна мутIахьа йолаш, 
ше хьалаьца никъ нийса лела-
беш, хьайоагIа из. ХIара бер, 
ший цIенъюкъера долаш санна, 
тIаэц цо. Ше царех эггара хар-
цахьа волчунна а деш дола хье-
хар, эхь хетийташ ду. Из дух-
хьал гIалгIай мотт хьийха Iац. 
Цо мукъа ха дIахьу ший бай-
таш, дувцараш яздеш. Цун бай-
таш тIайола книжка а арадаь-
ннад. Из хьалхара байташ язъе 
йолалу 1993-ча шера. Юххьан-

ца, каьхата тIа дIаязъеш, дукха 
байташ хьаIайра цун, уж сага 
ешаш еце а, дIахо язъе чам 
болаш яр Хади. ХIара дийнахьа 
хIана балац, аьнна, совбоалаш 
боагIар байташцара безам.

МоллагIа дега Iаткъаш 
хIама хилча, мукъамга а дув-
лаш дагаухар дешаш. Бера хана 
денз, боккхийча нахага сутара 
ладувгIаш, цар вахаре хинна-
ча халонех язде безам болаш, 
дукха ха дIаяхар цун. Бакъ-
да из болх чоалхане хиларах 
а, книжка арадалар рузкъанца 
дувзаденна хиларах а, ши эзар 
ткъестлагIча шерга кхаьчар.

2019 шера эрсий мотти ли-
тературеи хьеха балха арайоал 
«М. М. Абрекова цIерагIча Хал-
къашта юкъерча йийллача вай 
заман кулгалдара» ФПОУ (мах 
тела беза дешара гIулакхаш ду 
факультет) Наьсарерча филиа-
ле.

2019 шера кепа теха арадоал 
кхо книжка: «Вахара дохк» яха 
цхьа роман, поэзен ши сборник 
- «Са син мукъам», «Мелодия 
моей души».

Язде безам хинна ханаш 
юхаяьхкар Хадега. Тахан а 
ший книжкаш кепа теха арада-
ха лерхIаш я из. Цун кхы а да 
яздеш латташ дувцараш, бай-
таш. ЗIамига йолча хана денз, 
йоазонна тIакхувш хьаенай из. 
Из я 2021 шера денз, Россе йо-
азонхой Союза чуйоагIаш. Наха 
езаш а ше дIакхаьчача тарлуш 
а хьаений массаза. Иштта дика 
гIулакхаш карагIдоалаш, вай 
къаман эздий нах хилар — из 
доккха дика да. Уж мо бола нах 
вайна юкъе дукхагIа хуле, куль-
тура дегIайоалаяра, мотт биц-
цабалара, Iадаташ леладара 
эша таронаш совйоалаш хургья 
вай. Аьттув балба вай йоазон-
хой, къаман дикаш кхайкаде.

Чоалханерча новкъа
Ший балха мутIахьа йолаш

Батайнаькъан Хьава

Вай къам Сибре Iодигалехь, 
дикача балха тIа а волаш, 
наха лоархIаш, воккха хьаким 
волаш, хиннав ТIумхой Мух-
тар. Из хиннав Буро тIарча ти-
пографе кулгалхо.

Цу хана «Чона тIий» оалаш 
белгалъеш яр гIалгIай Буро 
тIа бахаш хинна моттиг. Мух-
тар а вахар цига ший де-
залца. ТIумхой Мухтареи 
Iарчакханаькъан Хасиханеи 
цхьана вахар Iодилла кхы 
дукха ха а яцар. Цу хана кхо 
бер дар цар.

Уж а зIамига дар. Ялх шу 
даьнна кIаьнк Мурад, диъ шу 
даьнна Радимхан, ши шу даь-
нна Заретхан. Дукха хьаьший 
чулатташ а наха юкъе лелаш 
а воккха хьаким лоархIаш вар 
Мухтар. ХIирашха а гуржашха 
а, кхыдолча къамех а доттагIий 
хиннаб цун, дезала яхачох. 
Хоза ший балхах хоттавен-
на дIаводача Мухтара, сигала-
ра тIоа сегача санна, хезар вай 
къам мехкахдоаккх яха хоам. 
Цу хана башха нах тешаш хин-
набац, из иштта хургда, аьлча. 
Мухтарага а оалаш хиннад го-
нахьарча доттагIаша; из бакъ-
дац, аьле. Таро йолаш, Бурон 
юккъе йоккха квартира йолаш, 
вахаш вар из. МархIадоахкаш 
кагий бераш а долаш, ший фу-
сам-наьнаца Хасиханаца, Сибре 
вуг ТIумхой Мухтар. Бакъда, 
Iокхаьчачул тIехьагIа, юха ше 
хиннача балха дIатIавохийт из. 
Из Акмолинск оалача шахьаре 
нийслу.

Типографе кулгалхо волаш, 
цига а ший болх дIаболабу цо. 
Дукха бе безаш хилац, хIана 
аьлча наькъа лайна хало цхьан-
нахьа гIолла тIа ма йоалий. Из 
леча хана, йиъ йиIиг, цхьа кIаьнк 
хиннад цар. Цига Iобахачул 
тIехьагIа кхы а ши дезалхо мал-
хавоал: Залика, Мадина. Мурад 
цаI мара воаца воша а воI а хул 
цу дезале. Тхьовра денз хIама 
ца эшаш хьалкхебеш хиннача 
дезалах; шоай оамал а йолаш, 
лерттIа нах хиларга сатувсилга 
дар. Цу тайпара, Казахстанерча 
ишколе вода ТIумхой Мухтара 
воI Мурад. Цунца цу хана деша 
вагIаш хул Къоастой Махьмада 
Iийса, шоайла доттагIий болаш 

дукха ха йоаккх цар, Дала уж, 
Iоажал а яйта, къоастабилцца.

Цига ишкол а яьккха, 
уж шаккхе а юридически 
дешар деша ловш хул, бакъ-
да цу хана Кавказе ваьнна 
хиннача Мурада наьна-во-
шас Iарчакханаькъан Беслана 
цIавех ший йиший-воI, дIахо 
лакхара дешар укхаза дешарг-
долаш. Цо яхар ца дича валац 
йиший-воI. Iарчакханаькъан 
Беслан дика таро йолаш, наха 
юкъе лоархIаш, лелалуш вар. 
Тикаш яр цунга, ший нах балха 
дIаоттабаь, Iаьдала балха зе 
хургдоацаш тIахьожам лоатта-
беш, хьавоагIаш вар вай юха 
мехкадаьлча денз. Цудухьа, ер 
цаI мара воацилга кхетадеш, 
ший бIарга кIалха хилийтар дар 
цунна дийзар а. Хала ханаш ма 
ярий уж. Иштта Кавказе воал 
Мурад. ДIахо Нохч-ГIалгIай хье-
хархой институте деша отт из. 
Вахаш цу хана ший наьна-воша 
Беслан волча хул зIамига саг.

ТIумхой Мурад ваьвар 
1937 шера бекарга бетта 
пхийттлагIча дийнахьа. БIарг 
тIаотташ куц-сибат долаш, ве-
лавалар ший тайпара долаш, 
цу хана таро йолча наха куц 
даккха тохаш хинна дошо цар-
гаш теха, лакхача дегIара, хо-
зача оамалах саг вар из. Цун 
хозал сурта тIа а хоалуш я. 
Сона из иштта дика дагавар а 
цаховш нийсденнадац. Нанас 
яьча шин йишас даь шучий дар 
тхо. Шолжа-ГIалий тIара лакха-
ра дешар дийша а ваьнна, 1960-
ча шерашка ТIой-Юртарча иш-
коле хьехаш хул ТIумхой Мух-
тара Мурад, исторе а къахье-
гама а урокаш луш вар из 
цу хана. Дикка ха яьнначул 

тIехьагIа, цун нана а беррига 
нанас баьраш а цIабоагIа Даь-
къасте. Уж баха ховш Наьсаре, 
шоай тIумхошта юкъе. ТIаккха 
Мурад а хьавоагIа ТIой-Юртара 
Наьсарерча бархI шера деша-
ча ишколе. Цига дIахохьу цо 
ший хьехархочун болх. Хьехар-
хошта юкъе белгалвоалаш, бе-
рашца безаме волаш, ше ве-
зийта ховш саг вар из. Цунна 
дукха балхаш тIакхихьадар 
Iаьдало а, бакъда ший наькъ 
тIара вала ловш вацар из. Хье-
хархо волаш къахьегаш хин-
нача юкъа, цо цхьаццадолча 
ший йоазошта кепа тохар цу 
хана Наьсаре арадувлаш хин-
нача «Ленина никъ» яхача га-
зета оагIонаш тIа. Дукха безар 
цунна из болх. Истори довзаш 
ше хиларах тарра, ше ишколе-
ра ха зехьа йоаеш санна хеташ, 
шийна ховр газета оагIонаш тIа 
дита лаьрхIар цо, цIаккха а дов-
ргдоацаш. Пхийтта шера ишко-
ле болх баьчул тIехьагIа, Мура-
да лаьрхIар ший дас Мухтара 
лелабаь никъ хьаэца. ЗIамига 
волча хана денз, дас безабалий-
та болх бар из.

— Сай даь ларах ваха безам 
болаш со вола дукха ха яр,-
аьлар цо цхьан дийнахьа ший 
наьнага Хасиханага, — хьо ду-
хьала еце, «Ленина никъ» яхача 
Наьсарен газете корреспонден-
талла дIаэцаш ва со.

Из цу хана саг йоалаяь, 
Мухьмад, Рустам, Мувса яхаш 
кхо кIаьнки Марем, Зарема 
яхаш ши йиIиги — пхи бер 
долаш вар. Кокурхой Лида яр 
цун фусам-нана. ЧIоагIа тоам 
болаш, дикача наьха саг яр 
из, йизза гIалгIай нус йолаш 
чакх а яьлар, бакъда дукха 
яха ираз хиланзар. Шовзт-
къа итт шу даьнна яр из леча 
хана. Казахстанера венна 
цIавера цун воккхагIвола воI 
Мухьмад. Цул тIехьагIа, цхьан 
шера мара из а яханзар. «Эг-
гара воккхагIвола, бочагIвола 
воI валар ланзар цо», - оалар 
тIехьагIо гаргарча наха. Сона 
дагадоагIачох, из воккхагIвола 

кIаьнк Мухьмад Буро тIа ишко-
ле дIачувеннавар даь-нанас Ха-
сихана, дикагIа кхеташ хург-
ва ер, аьнна. ЧIоагIа ловра 
цунна воккха хьаким цох хи-
лийта, ший даь-да санна. ХIара 
кIира цига хьал а яхе, из воа-
лавеш, цIайоагIар из салоIача 
деношка. Цунна из кIаьнк ги-
ваьлла, тахан санна духьа-
ла латт са бIаргашта. Иштта 
хала хьалкхебаь виIий дезал 
бар уж. Из ше даим, къонах 
санна саг я оалаш, хьаенарех 
яр. Тхьоврча хана ХьажцIа яха 
вIаштIехьадаьлар цун. КъорIа 
дийша а яр из. Саг велча, даим 
гонахьарча наха дIайийхе, енна 
кхалсаг лувчайора цо, цунна 
КъорIа дешар. ЦIена саг яр из, 
хIана аьлча хьаяьнна моттиг 
а яр цун цIихезача цIагIара. 
ТIой-Юртарча Iарчакханаькъан 
Iисий йоI яр вай ювцар. Ший 
заман чухьа наха лоархIаш, 
динах воаллаш саг вар Iиса, 
иштта йоаккхар цунах цIи а, 
хIанз санна Iийса ца оалаш.

Цу тайпара дIадодаш дар 
Мурада вахар а. «Ленина никъ» 
яхача Наьсарен газете из болх 

беш хул вайна дика вовзача 
журналистаца Зангенаькъан 
Микаилаца. Из цу хана газе-
та редактор вар, хIаьта Мурад 
корреспондент вар. Ший балха 
чIоагIа раьза волаш, дукха-
ча статьяшта кепа тохаш 
хьавоагIача Мурада цхьан 
аьхки, отпуск а ийца, ший 
йиша Радимхан йолча Караган-
де ваха дагадох. Ший Iоажало 
цига вигар из.

Дагадоацаш, цу гаьнар-
ча мехка валар нийсденна, 
цIавера из укхаза дIаволла. 
БIаьха хилар цун кхолла-
ма никъ, бакъда лоаца хилар 
вахар. Ший дезал боккха хилар, 
цар иразе вахар го дегIа хин-
надацар цунна. ХIаьта а тахан 
ТIумхой Мурада дезал хоза 
дIатарбенна, шо-шоай фуса-
машка бахаш ба. Дикача бал-
хаш тIа ба, нийсача наькъ тIара 
ца боалаш, наха юкъе болаш, 
дика-во дIадерзадеча дакъа 
лоацаш хьабоагIа. Из я-кх вай 
юхеюташ йола тIехьале. Уж 
дика бецаре тахан ер дувцар а 
хургдацар, уж иштта хиларо яз-
дайтад сога ер мугIараш.

ТIехьенна баьхарий цIераш йицлуц
Къаман яхь а сий а лакха лоаттадаьраш

Iарчакханаькъан Сали

Вай мехка культуран 
лоархIамех дола дакъа 
дIалаьца, хьайоагIаш я би-
блиотекаш. Уж дукха а 
тайп-тайпара а я: берий, 
боккхагIчар, юкъара, 
Iилман, юртара, гIалий 
тIара, иштта кхы дIахо а.

ТIеххьарча хана кIеззига 
тоалуш, эргадоалаш доагIа 
цар хьал. Хьалха царех 
дукхагIъяраш къаьнарча, 
биркъеча, кхыметтел наьха 
доалахьарча цIеношка яр. 
ХIара юрта хIана дац аьнна 
хьалдаьд культура керда 
цIенош, цар чу моттиг кора-
яьй библиотекашта а. Цул 
совгIа, библиотекаш я хIара 
ишколе, колледже, техни-
куме, училище, университе-
те. Уж ерригаш дIалаьрхIача, 
боккха низ ба царна беннар. 
Укх тIехьарча хана интернета 
дикка Iоткъам бойя а, библи-
отекашкара цхьадолча даь-
къе моттиг дIаяьккхаяле а, 
хIаьта а книжкашцара наьха 
безам бахаш ба. Вай мехка 
сий долаш хиннаб даим а би-
блиотекашка болх бу нах. 
Духхьал кхалнах хинна ца 
Iеш, цар чу къахьегаш хиннаб 
шоай хана, деша говзал йола 
къанахий а. Масала, царех цаI 
ва вайна массанена дика во-
взаш вола Иван Андреевич 
Крылов. Кхычахьа болх беш 
хиннаваларе, иштта кIоарга 
литература дайза а, говзаме 
кIоанолгаш язъяь а ца хила 
тарлора цо.

ДукхагIча даькъе библио-
текашка къахьегараш кхал-
нах ба, царца ба юкъера, лак-
хара дешараш дийша нах. 

Книжкаш даха цIа
Ерригача Россе библиотекай денга

Вай Сибрера цIадаьхкача 
хана денз, цу балха тIа болаш, 
наьха хьашташ кхоачаш-
деш хьабаьхкаб итташ, бIаьш 
гIалгIай мехкарий. Царех 
цхьаннех дувца безам ба са 
укх йоазонца, из я Пхьилекъ-
онгий Хьадиса Султана (1909-
1989) йоI Людмила. ГIалгIай 
мехка цIихезача а сий долча а 
цIагIара хьаяьнна саг я Люд-
мила. Цун да Хьадиса Султан 
дика вовзаш ва, вай мехках-
даьхача хана юха цIадахкара 
никъ лехаш хиннача нахах 
цаI хиларца. Дийша а 
гIулакхаш тIа лийнна а саг 
хиннав из. 1924 шера ишкол 
яьккхачул тIехьагIа, из деша 
ваьгIав Буро тIа хьайийлла 
хиннача гIалгIай хьехархой 
техникуме. ДIахо цо балхаш 
даьд Буро тIа а Пригородни-
Кхале а, дешар наха юкъе до-
аржадеш. Кхы а лакхагIарча 
дешарга кхайдав Хьадиса 
Султан, аспирантуре деша 
отта ловш, кийчон курсаш а 
яьхе. Дона-тIарча-Ростоверча 
Лоаман Iилма-тохкама инсти-
тута аспирантуран историче-
ски отделене деша вода из, 
чакх а йоаккх. Кулгал деча 
балхаш тIа хиннав, вай Сибре 
дигале, № 6 йолча Шолжа-
ГIалий тIарча ишколанна, цул 
тIехьагIа гIалгIай хьехархой 
техникума керте лаьттав. Вай 
мохк бохабаьчул тIехьагIа, 
цун дезал баьхаб Казахста-
на Кокчетав, Петропавловск 
яхача шахьарашка. Цу Петро-
павловски областе ваь ва со 
а. Цул совгIа, 70-ча шерашка 
цига хила а из го а йийзай са 
цIаькха.

Цигара вай юха 
цIадахкийта гIерташ, къа-
хьийгача хьаькъал долча, 

дийшача нахаца волаш, къа-
манна эггара чIоагIагIа да-
гадоаллаш хиннар кхоачаш-
де гIерташ хиннарех цаI ва 
Султан. ГIалгIай къаман кхе-
лах дувцаш, КПСС ЦК яздаь-
ча каьхата кIалха кулг яздаь-
рех а хиннав из. Дукха бал-
хаш даьд цо мах беча мот-
тигашта кулгал деш, партий-
ни а советски а гIулакхаш тIа 
хиннав. Хийржав горсовета, 
райсовета, Нохч-ГIалгIай Лак-
хехьарча Совета депутаталла. 
Цу Султана йоI я Людмила. 
Из яь хиннай 1944-ча шера 
ардара бетта 19-ча дийнахьа 
Кокчетаве. Цун нана Долак-
ханаькъан Зоврбика Iайшет 
хиннай.

ГIалгIай йоIах эрсий цIи 
мишта тиллай дувца безам 
бар са лоацца. Хьадиса Сул-
танеи Зоврбика Iайшетеи 
дезале хьалхарвар воI хин-
нав. Из а вай мехка дика во-
взаш вар. Пхьилекъонгий 
Руслан Советски эскара пол-
ковник волаш, къахьегаш вар 
вай республика хьаеча хана, 
цул тIехьагIа цигара цIа а 

вена, ГIалгIай Халкъа Гулла-
ма керте эттар из. Таханар-
ча дийнахьа из воацаш ва, 
хала хете а. ЙоI йича, цох цIи 
мишта тулларгья яха хаттар 
эттад даьна-нанна хьалхаш-
ка. Юххера а, цар лаьрхIад, 
«Руслан волаш ма вий вай, 
Людмила аьнна дIатулларгья-
кх». Иштта цар дезале хьа-
хиннав Александр Сергее-
вич Пушкина фаьлгацара 
шаккхе турпал. Ше а дийша 
хиларах тарра, ший дезал а 
дийша хилар ловш хиннав 
дезала да. Журналиста Къоа-
стой Башира язъяьча «Вахара 
никъ» яхача очерка тIа бел-
галдаьккхад, из библиотека-
ра балха тIа мишта кхаьчай. 
Цу тIа аьннад: «МоллагIча 
кхувш воагIача, кхетам чу 
воагIача хIара сага уйлаш 
тайп-тайпара хул. Вахар до-
взара, каралоацаргбола къа-
хьегама никъ малагIа ба 
хара тIакхувш хул уж. Цу 
гIулакхех лаьца шоай ний-
сархошца, даьшца, ноанош-
ца, вежарашца дагабувлаш 
хул. Из ха берашта, кхувш 

МВД 
воккхагIвола 
ветеран 
даькъалавийцар, 
85 шу даларца

Султиганаькъан Йоакъап

ГIалгIай Республике 
гIолла йолча МВД ве-
тераний Совета кул-
галхо, милице пол-
ковник Котанаь-
къан Мухьмад-Сали 
хьоашалгIа ваха хилар 
МВД воккхагIвола ве-
теран Доданаькъан 
Мухьмад волча, из 
ваь 85 шу далар дез-
деш. Цо даькъалавий-
цар из, дег тIара ловца 
боаккхаш, ГIалгIай Ре-
спублике гIолла йолча 
МВД министра, ина-
рал-лейтенанта Ко-
робкин Михаила а 
бокъонаш лораяра бо-
ахама берригача болх-
лой а цIерагIа, аьлар 
«Сердало» газетага 
ГIалгIай Республикан 
МВД.

«Къонача лейтенанта 
Доданаькъан Мурада ший 
балха никъ дIаболабир 
60 шу хьалха. 1963 
шера цо тIехдика яьккха-
яр Ташкентера лаьрххIа 
йола милице ишкол. 
Ший болх цо дIаболабир, 
МагIалбика шахьара 
милице отдела ОБХСС 
воккхагIвола оперупол-
номоченни волаш. 1985 
шергара 1991 шерга 
кхаччалца, Доданаькъан 
Мурад болх беш хиннав 
Нохч-ГIалгIайчен Респу-
бликан МВД тохкама от-
дела кулгалхо волаш. Цул 
тIехьагIа Россе МВД кул-
галхоша из хьожавир ре-
спубликан УВД кулгалхо-
чун гIулакха тIа», — йоах 
хьабайтача хоамо.

Ше, дукхача шерашка 
къахьийга, салаIа вахачул 
тIехьагIа а, Iаьдала болх 
юха ца тотташ, къахьегаш 
хьавенав из.

Иштта лоархIаш волча 
Доданаькъан Мура-
да, тахан кхувш йоагIача 
тIехьенна Даьхенцара 
безам совбоаккхаш бола 
хьехам беш, боккха пайда 
бу вай къаманна. Из, ше 
дIавийхача кхетаченашка, 
цкъа ца водаш Iийнавац.

боагIарашта халагIчарех цаI 
я. Цу хана хьехам бала, цар 
дича бакъахьадар дIахьеха, 
уж нийсача новкъа баха саг 
нийсвалар Iалаьмате боккха 
лоархIам болаш да. Иштта 
гIулакх нийсделар Султа-
на Людмилайца а, 1958 шера 
ворхI класс чакхъяьккха-
чул тIехьагIа. ДIахо ишколе 
ца дешаш, шийна вахаре на-
къаяргйола професси карала-
ца лаьрхIар цо, ше беча бал-
хаца айхха бувзам болча де-
шара заведене заочно деша 
а дешаш. Ше фу дича бакъ-
ахьа да ца ховш, из шекьюв-
лаш хиннача халача хана, бе-
рашха кхувш йоагIача Люд-
милайна чIоагIа накъадаьлар 
дас Султана даь хьехар. Ший 
йоIа библиотекара говзал ка-
раерзайича бакъахьа хеташ 
хилар из. Цхьабакъда Люд-
милас а чIоагIа къоабалдаь 
тIаийцар ший дас яхаш дар, 
хIана аьлча из ше а чIоагIа 
тIакхувш яр художественни 
литература дешара...»

Сога кхаьчай Людмилай-
на «РСФСР гIоръяьнна куль-
туран болхло» яха цIи ялий-
та дагахьа, Шолжа-ГIалий 
тIарча Чехов А. П. цIерагIча 
республикан библиотекан ди-
ректора язъяь биографически 
справка. Цо яхачох, Людмила 
1958-ча шера деша эттай Кок-
четаверча библиотекашка 
болх беча наьха техникуме. 
Дешаш йоллаше, болх баьб 
цо, Петропавловскерча об-
ластной библиотеке къахье-
га Iомалуш. Цига кхаь шера 
Iомаелча, 1961-ча шера цу ша-
хьар тIарча технически би-
блиотеке болх бу цо дIахо. 
Цу хана хIанз а цIабахканза 
хиннаб уж Сибрера, цхьабо-
ла дезалаш цIабахка мукъа 
бенначул тIехьагIа а массехк 
шера баьхаб арахьа. Иштта-
чарех хиннаб Хьадиса Сул-
тана дезал а. 1962 шера мара 
даькъасте кхаьчабац уж. Мет-
таоттаяьча республикан сто-
лице, Шолжа-ГIалий тIа баха 
совц. Цу шера денз, столицер-
ча библиотеке балха араяь-
ле, къахьегаш хул йоI. Дукха 
ха ялале, цунна вовз Шаде-
наькъан Арсмака Султан. Эг-
гара хьалхарчарца деша а 
этта, Нохч-ГIалгIай хьехархой 
паччахьалкхен институт яь-
ккха, хьехархочун болх баь, 
эскарера цIавена хиннав из. 
Цхьа дезал хиле, вIашагIкхет 
гIалгIай йоI-зIамсаг.

Бакъда 1964 шера Хьадиса 
Султан а цун дезал а дIаболх 
Шолжа-Кхалерча Сипсой-
ГIалий тIа, хIана аьлча деза-
ла да балха хьожаваьвар ци-
гарча исполкома кулгалхо 
волаш. ХIаьта Людмилаи цун 
фусам-да Шаденаькъан Сул-
тани гIалий тIа бисар. Султа-
нах тIехьагIа «Сердало» газе-
та, телевидене, нохч-гIалгIай 
книжни издателствон болх-
ло хул. Книжни издательстве 
балха волаш, вайзар из сона. 
Корректор а хинна, массово-
политически литературан ре-
дактор а хинна, из керте лат-
тача дешара-методически ли-
тературан редакце кхаьчар 
со. Султан воккхагIвола ре-
дактор вар, со — мугIарера 

редактор. Тха декхар дар иш-
колашта лаьрхIа меттах а ли-
тературах а дола книжкаш 
ханнахьа арадахар. Цхьан ка-
бинете къахьегаш хилча, де-
залашца дувзаденна а цхьац-
ца хIама дIа-юха оалаш хул. 
Султана каст-каста хьоахадо-
ра, ший фусам-нанна цкъаза 
цIенга хьажа, пхиъ маIа саг 
лелаве, балха аха хала хилар. 
Из елхаш а ха йоагIа, оалар 
цо. Людмилайи Султанеи виъ 
воI вар, пхелагIа Султан а 
волаш, пхи маIа саг вар цIагIа. 
Цу кхалсага царга хьажа мел 
хала хиннад кхетаде вIалла 
хала дац, гIо дергдолаш йола 
цаI хинна а йиIиг цахиларах. 
Тха дезале вар кхо кIаьнк, 
дагадоагIа, тхоай нана мишта 
латкъаш хулар. Заводе стано-
ка тIа латта а тхога кхаьнне-
га хьажа а хала дар цунна. 
Цудухьа оалар, цаI мукъагIа 
йиIиг хиннаялара са.

Тхоашта из къамаьл ца 
дезе а, оаха кхетадора мел 
хала да нанна, цудухьа тхоай 
хулаш дола гIо де хьожар тхо 
цIагIа де дезар деш, беш ле-
лаеш, тика тIа долхаш, иштта 
кхыдола, тхоашта дулургдо-
ла гIулакх деш. Цу хьале хин-
най Людмила а, бераш кхувш 
доагIача хана. Наггахьа, 
цхьацца гIулакх этте, Сул-
тан волча балха чуотта езаш 
хулар из. Цкъаза делкъийна 
баа кхача бахьаш а нийслора.

Шолжа-ГIалий тIа Кота-
лон проспект Iокхоачалуча 
яр «Грознефтяная» оала мот-
тиг, цига яр автобуса а трол-
лейбуса а остановка. Гонахьа 
дукхагIдараш 5-зза вIаштIара 
даь цIенош дар, царех цхьан-
не чу бахар цар дезал а. 
Ха дIа мел йода, ше кара-
лаьцача балха тIа лакхлуш 
хьайоагIар фусам-нана. Йок-
кха а дукха отделаш йолаш 
а яр республикан керттера 
библиотека. Цхьан хана, сту-
дент волаш а цул тIехьагIа а, 
цига книжкаш деша а цхьац-
цадолча кхыча гIулакхашта 
а аха вийзав са. Цун дуккха-
ча болхлошта юкъе нагга-
хьа нийслора гIалгIай кхал-
нах а, масала, сона дагабоагIа 
Iалбакханаькъан, Чербажа-
наькъан тайпан цIераш лела-
яьраш, царца къехьегаш яр 
Шаденаькъан Людмила а.

Цига балха енача хана, би-
блиотекара гIонча яр из юх-
хьанца, 1963 шера цох хул 
библиотекарь, кхы а кхо шу 
даьлча — йоккхагIйола би-
блиотекарь. Болх бе йолаен-
на 10 шу даьнначул тIехьагIа, 
кулгалде оттаю из, хувцаш ле-
лаеча гIон фонда. Цу балхах 
лаьца «Хьехамчах дола дош» 
яхача ший статья тIа Шаде-
наькъан Людмилас яздаьд, 
«из керда гIулакх дар тха 
балха тIа, цо дIадекъар мех-
карча библиотекашта пайда 
ца эцаш латта, белггалар-
ча къахьегамца дувзаденна 
доаца литература, книжкаш 
хувцара дунен халкъашта 
юкъерча балхаца дакъа лоа-
цар». Из болх Iомабеш, шийна 
чIоаггIа гIо-новкъостал даь 
саг санна белгалъяьккхай 
Людмилас шийл хьалха из 
болх лелабаь СулаевгIар 

Обой йоI Киса. Цу отде-
ла болх вIаштIехьабаьккхар 
а дIаболабаьр а, аьттонца 
дIабихьар а из хиннай, яхаш, 
белгалдоаккх цо ший йоазон 
тIа. Людмилайна из гIулакх 
Iомадаьр, цу балхаца шаь-
ръяллалца оагIув хьаллоацаш 
хьаенар хиннай из нохчий 
кхалсаг. Бувцаш бола болх 
1984 шу хьатIаккхаччалца бу 
вай мехкахочо.

Цул тIехьагIа, МБА оала-
ча отдела керте оттаю из. Би-
блиотекашта юкъе бувзам ло-
аттабеш, цигара литература 
дехаш хоам боагIе, из лоатта-
деш къахьега дезар хIанз. Ма-
сала, Наьсарерча библиоте-
ке эшаш дола книжка деце, 
из лехаш лела везацар, цхьан 
библиотеко вокх библиотека-
га хоам бохьийтар, эшаш дола 
книжка дехаш, цига дIаваха 
ца везаш, книжка хьо вахха-
ча хьакхоачар. Вешта аьлча, 
чIоагIа аттача даьккхадар 
дезаш дола книжка лахара 
гIулакх. Нохч-ГIалгIай респу-
блика йоххалца, цу гIулакха 
тIа хилар Султана Людми-
ла. Цу заман чухь цо гIо дир 
дуккхача Iилман болхлош-
та, инженерашта, технически 
лостамагIа къахьегача кхыча 
наха, юртбоахама болхлош-
та, лакхарча дешара мотти-
гашкарча, техникумашкарча 
хьехархошта, студенташта. 
Шоай балха говзал лакхъяра 
чIоаггIа эшаш дола литерату-
ра, шоаш бахача моттигаш-
карча библиотекашка гIолла 
хьаэца йиш хулар цар, царна 
хьалхара, дIа-юха аха ца 
безаш, из болх библиотекара-
ша беш хиларах. Ше къаман-
мохк тахкара отделе балха 
йолча хана, Людмилас наха 
юкъе шерра довзийтар мехка 
культурах, экономиках, про-
мышленностах, гIорбаьннача 
нахах, йоазанхоех, цар йоазо-
нех дола литература.

Цу балха тIа йоллашехь, де-
зала хала дукъ тIалатташехь, 
Москверча паччахьалкхен 
культуран институте деша а 
яхе, заочно из чакхъяккха низ 
кхоач цу хьинар долча кхал-
сага. Дикка гIо дора цо тайп-
тайпара вIашагIкхетараш 
кийчдеча эшаргдола мето-
дически наькъаш белгалду 
новкъосал оттадеш, дешаш 
болча наха лаьрхIа кхетаче-
наш кийчъеш, литературан 
библографически гойтамаш 
вIашагIдехкаш.

Царех цхьадарашта Нохч-
ГIалгIай книжни издатель-
стве кепа техаяр. Масала, 
царех дар «Нохч-ГIалгIай сий-
дола къонгаш» (1976), «Нохч-
ГIалгIайчен шахьараш», 
иштта кхы дIахо а.

Дукха къахьийгад Людми-
лас, Iилман тохкамаш деш 
болча наха гIо деш. Нохч-
ГIалгIай республикерча би-
блиотекай ганзашка, цу даь-
къе Чехов А. П. цIерагIча би-
блиотеке, хиннадац нохчий а 
гIалгIай а дIадаха вахар, Кав-
каз тохкаш кхелла литерату-
ра, цу моттиго дикка чоалхне-
боаккхаш хиннаб Iилманхой 
къахьегам. Цу лостамагIа 
къахьегача Iилман болхлош-
та гIо-новкъостал дар духьа, 

Шаденаькъан Людмилас був-
замаш оттадеш хиннад мех-
карча кхыча библиотекаш-
ца. ХIара шера МБАга гIолла 
мехка йоккхагIйолча библи-
отекашкара хьаийдеш хин-
над Iилманхошта исторех, эт-
нографех, археологех дола 
тохкамаш де таро хулийташ 
дола литература. Библиоте-
кай массе тайпара болх тоа-
бар духьа, каст-каста йодаш 
хиннай республикан бе-беча 
кхалешкарча библиотекашка, 
царна гIо деш хиннад литера-
тура дIа-юха хувцара, кхыча 
библиотекашца бувзамаш от-
тадара балха тIа.

МоллагIча дарже ше яле а, 
нахаца Iимерза, хоза гIулакх 
леладе ховш, наха тIера 
саг хиннай Султана Люд-
мила. Цу хьакъехьа цо ше 
иштта яздаьд: «Ткъаь итт 
шу совгIа йолча хана, Чехов 
А. П. цIерагIча библиотеке 
болх беш, дуккхача нахаца 
доттагIал а хоза бувзамаш а 
хьахиннадар са. Хоза дагало-
ацамаш дисад са дег чу ди-
ректорех: Голикова Инна Фё-
доровнайх, ГабисовгIар Паце 
Тамарайх, сайца къахьийгача 
Натарова Антонина Алексан-
дровнайх, Карпова Лилия Ми-
хайловнайх, АльтамировгIар 
Зурайх, Iаьленаькъан Зарайх, 
АлдамовгIар Фаризайх, Мах-
мудова Тамарайх, Подколзи-
на Нинайх, Ведажанаькъан 
Фатимайх, кхыбарех...»

Духхьал книжкаш лела-
даь ца Iеш, кхыча дуккхача 
лоархIамеча балхаш тIа на-
къайоалар «чеховка», иштта 
цIи йоаккхар цу библиоте-
ках наха юкъе. Масала, дук-
кха литератураца, йоазан-
хой юбилейшца ювзаенна 
лоархIаме моттигаш йора 
цига. Тахан мо дагадоагIа, Ян-
данаькъан Хамарзий Жамал-
да ваь ди цига дездаь, из дув-
заденна дар поэта 70 шу ди-
зарца. Иштта са таро хилар 
Хамхой Элмарзий Ахьма-
да 70 шу дизарца ювзаенна-
ча сайрен юкъе дакъа лаца 
а. Кхы дукха дар библиотека-
ца дувзаденна дика хIамаш, 
моттигаш. Царех массанех а 
кIеззига даьлла а дакъа доал-
лар Людмилай а, цунна уллув 
къахьегача кхыча кхалнаь-
ха а.

Шолжа-ГIалий тIара ара-
баьнна, Нохч-ГIалгIай ре-
спублика ехачаул тIехьагIа, 
Сипсой-ГIалий тIа хьалбаьх-
кабар Султана а Людмилай 
а дезал, виъ воI: Азамат, Рус-
лан, Зоврбик, Темарлан. Цкъа 
Магасе кхийтача, Султанага 
хаьттар аз:

-Миштад шун Сипсой-
ГIалий тIара вахара хьалаш?

-Къонгаша вIаштIара даь 
доккхий цIенош хьалдаьд, 
цар чура дом баккха гIерташ, 
гош текхадеш лелаш я фусам-
нана, — аьлар цо.

Аз кхетадаьчох. цIеной 
паргIато йолаш бах уж хIанз. 
Султана 86 шу даьннад, Люд-
мила 80 шерга кхача йоалл. 
Шаккха могаш-маьрша ба, 
наггахьа царга телефон тоха 
езаш моттиг нийслу, цар мо-
гашалах хайча, дикахетар 
хул.

ГIалгIайчен 
берий театре, 
укх бетта 
ткъаь иттлагIча 
дийнахьа, 
«ЦIаьрмата 
кIант» яха 
спектакль 
оттаергья

Коазой Мадина

Берий театро лаьрхIар 
керда оттаяьча спекта-
клаца шоай хьажархой 
гIадбига.

«ЦIаьрмата кIант» яха 
спектакль дIачулуш я ТЮЗе 
маьтсела бетта 30-ча дийна-
хьа. Из оттаяьй Пушкин Алек-
сандр Сергеевича йоазоний 
кIийлен тIа, аьлар «Серда-
ло» корреспондентага театра 
зарбан болх лелабераша.

Театро хьалхагIа а цу тай-
парча эрсий а кхыча пачча-
хьалкхений а классически 
литературан балхаш даьд. 
Цу тайпара цо даьча бал-
хех да спектаклаш «Гроза», 
«Гамлет». Вайна дагадоагIа, 
уж кхеллараш Островский 
Александр, Шекспир Уильям 
волга. ХIанз цхьаькха а наьха 
безам тIагIоргбола спектакль 
хьахиннай театра тхов кIалха.

ГIалгIай 
культуран 
хетаяь кхетаче 
хилар Москве
Гаьгенаькъан Мартина

ГIалгIай къаман культу-
ран сайре дIайихьар Мо-
сквера массазара вай ви-
калаш болча фусаме. 
«Гулбеннача хьаьшашта 
юкъе бар, ерригача Россе 
къамашта юкъерча ка-
гирхой союза кулгал деш 
вола Хуртаев Кантемир, 
республикерча ветераний 
союза хьалха латта Ге-
лисханаькъан Мухьмад.

Кхоллама сайре, бер-
ригаш раьза болаш, хоза 
дIаяхар. Гулбеннарашта 
гойтар ГIалгIайчен мотти-
гаш, цун дIаьхий дола исто-
ри довзийтар. Цул тIехьагIа 
«ГIалгIайче» яха кино хьек-
хар гулбеннарашта. Цул 
совгIа, цига хьокха оттадаь-
дар къаман тайп-тайпара да-
араш, тхьовра денз гIалгIаша 
лелабаь тIабувхабу гIирс. 
«Барт бола Москва» яхача, 
къамашта юкъера бувзамаш 
чIоагIдара тIехьа кхеллача 
программага гIолла дIахьош 
бар из болх», - дийцар тхога 
массазарча вай мехкар-
ча викалаша. ГIалгIай къа-
ман культуран хетаяьча кхе-
таче дакъа лоацаш хилар 40 
совгIа бе-беча къамех бола 
нах.

Москверча мэре болх-
лоша гIо деш, дIадихьар из 
вIашагIкхетар.

Батайнаькъан Хьава

СоагIапча юккъе латт, 
цIихезача революционера Гар-
дананаькъан Торкхо-Хьажий-
на хетадаь сийленг. Торкхо-
Хьажа имам хиннав СоагIапча, 
цул совгIа мехка къаьда а хин-
нав. Граждански тIом болча 
хана, цо гойта денал, майрал 
тахан а диц ца луш, боккхагIчар 
а зIамагIчар а хьоадеш а дув-
цаш а да. Дукха дика гIулакхаш 
карагIдаьнна саг ва из. Iаламсаг 
хиларал совгIа, денал долаш, 
ший къам, ший мохк, Даьхе 
езаш, цIихеза къонах хиннав.

Цу тайпарча наьха цIераш ада-
мий дегашка ях, шергара шу мас-
саза дала керда а ювлаш. Цуду-
хьа тахан а из дагавоагIараша 
дийцачох гуш да, цун сий лакха 
лоаттадеш хилар. Из хиннав 
цIихеза революционер, цу ханаш-
ка денал хиларах белгалбоалаш 
хиннача нахах хиннав из, яхаш, 
дувц юртхоша, Iаьдалцардар, на-
хацардар цхьатарра бехктокха-
ме дIахьош а хиннав. ГIалгIай 
къаман шарIан керте лаьттав 
из. Цхьа ха йоагIа къонахчунга, 
долаш дола денал гойта дезаш. 
ДIадахача бIаьшерен ханашка, 
уж моттигаш дукха а нийсъен-
най. Царех хиннай деникинца-
ша тIом тIабенар. Царна духьала 
тIом баьб Торкхо-Хьажас. Манга-
ло буц хьокхаш санна, бIухой ле-
габеш лаьттача тIем тIа, Торкхо-
Хьажас ший дакъа юкъедихьар 
моастагIа вохавеш. Цига шийна 

Къаман цIихеза 
къонахий лархIар — вай декхар
Дикача даьй цIераш малха лоаттаеш

Под религиозным объединением понимают добро-
вольное объединение граждан Российской Федерации, 
иных лиц, постоянно и на законных основаниях про-
живающих на ее территории, образованное в целях со-
вместного исповедания и распространения веры и об-
ладающее соответствующими этой цели признаками:

вероисповеданием;
совершением богослужений, других религиозных 

обрядов и церемоний;
обучением религии и религиозным воспитанием 

своих последователей.
Религиозные объединения подразделяются на рели-

гиозные организации и религиозные группы.
Религиозной группой признается добровольное объ-

единение граждан, образованное в целях совместного 
исповедания и распространения веры, осуществляю-
щее деятельность без государственной регистрации и 
приобретения правоспособности юридического лица. 
В религиозную группу входят граждане Российской 
Федерации, а также могут входить иные лица, посто-
янно и на законных основаниях проживающие на тер-
ритории Российской Федерации. Помещения и необхо-
димое для деятельности религиозной группы имуще-
ство предоставляются в пользование группы ее участ-
никами.

Не может быть руководителем (участником) рели-
гиозной группы:

- иностранный гражданин или лицо без граждан-
ства, в отношении которых в установленном законо-
дательством Российской Федерации порядке принято 
решение о нежелательности их пребывания (прожива-
ния) в Российской Федерации;

- лицо, включенное в перечень в соответствии с пун-
ктом 2 статьи 6 Федерального закона от 7 августа 2001 
года N 115-ФЗ «О противодействии легализации (от-
мыванию) доходов, полученных преступным путем, и 
финансированию терроризма» (далее - Федеральный 
закон «О противодействии легализации (отмыванию) 

доходов, полученных преступным путем, и финанси-
рованию терроризма»);

- лицо, в отношении которого вступившим в закон-
ную силу решением суда установлено, что в его дей-
ствиях содержатся признаки экстремистской деятель-
ности;

- физическое лицо, в отношении которого межведом-
ственным координационным органом, осуществляю-
щим функции по противодействию финансированию 
терроризма, принято решение о замораживании (бло-
кировании) денежных средств или иного имущества 
в соответствии со статьей 7.4 Федерального закона «О 
противодействии легализации (отмыванию) доходов, 
полученных преступным путем, и финансированию 
терроризма», до отмены такого решения.

Руководитель (представитель) религиозной груп-
пы или руководящий орган (центр) централизован-
ной религиозной организации в случае, если религиоз-
ная группа входит в ее структуру, в письменной форме 
уведомляет о начале деятельности религиозной груп-
пы орган, уполномоченный принимать решение о го-
сударственной регистрации религиозной организации, 
по месту осуществления деятельности религиозной 
группы. Орган, уполномоченный принимать решение 
о государственной регистрации религиозной органи-
зации, выдает лицу, уведомившему указанный орган 
о начале деятельности религиозной группы, письмен-
ное подтверждение получения и регистрации уведом-
ления о начале деятельности религиозной группы в 
срок, не превышающий пяти рабочих дней со дня ре-
гистрации уведомления о начале деятельности рели-
гиозной группы.

В уведомлении о начале деятельности религиозной 
группы указываются сведения об основах вероиспове-
дания, о местах совершения богослужений, других ре-
лигиозных обрядов и церемоний, руководителе (пред-
ставителе), гражданах, входящих в религиозную груп-
пу, с указанием их фамилий, имен, отчеств, адресов 

места жительства.
Религиозная группа представляет уведомление о 

продолжении своей деятельности не реже одного раза 
в год со дня последнего уведомления органа, уполно-
моченного принимать решение о государственной ре-
гистрации религиозной организации. Орган, уполно-
моченный принимать решение о государственной ре-
гистрации религиозной организации, выдает лицу, 
уведомившему указанный орган о продолжении дея-
тельности религиозной группы, письменное подтверж-
дение получения и регистрации уведомления о про-
должении деятельности религиозной группы в срок, 
не превышающий пяти рабочих дней со дня регистра-
ции уведомления о продолжении деятельности рели-
гиозной группы.

В уведомлении о продолжении деятельности рели-
гиозной группы указываются сведения, содержащие-
ся в уведомлении о начале деятельности религиозной 
группы, а также сведения о дате представления уве-
домления о начале деятельности религиозной груп-
пы или последнего уведомления о продолжении дея-
тельности религиозной группы, реквизиты письменно-
го подтверждения получения и регистрации уведомле-
ния, выданного органом, уполномоченным принимать 
решение о государственной регистрации религиозной 
организации.

Уведомление о начале деятельности религиозной 
группы и уведомление о продолжении деятельно-
сти религиозной группы составляются по формам № 
РГ0001 и № РГ0002, утвержденным приказом Миню-
ста России от 05.08.2021 № 133.

Религиозные группы имеют право совершать бого-
служения, другие религиозные обряды и церемонии, а 
также осуществлять обучение религии и религиозное 
воспитание своих последователей.

Управление Минюста России 
по Республике Ингушетия

Религиозные группы. Порядок уведомления о начале деятельности религиозной группы

уллув цхьаькха ший юртхо Аь-
кхмед-Хьажа а волаш, говраш 
тIара Iо ца боалаш, моастагIчун 
бIуна духьаллаьттар уж. «Юртара 
цаI хилча а тоъаргда яхь, денал 
долаш», - оалаш хезад вайна. Из, 
бIарччача юрта меттел, мехка а 
хьалхаоттаве мегаргволаш саг 
хиннав, яхаш, дувц цох СоагIапча 
депутат волча Галай Умалата. 
Дукха дика нах хьабаьнна юрт я 
СоагIапче, уж мо болча къонахий 
сийна, шоай юртахошта а мехка-
хошта а карагIдаьннар диц ца де, 
аьнна, хьайийллар Йовлой Къу-
рейша укх юрта музей. Цу музее 
го йиш я, вай бувцача къонахий 
сурташ. Уж-м дукха а да, хьалте-
ха доахкаш. ДIаяхача ханашкара 
атта тахан корадергдоаца цу ха-
нашка гIорбаьнна хиннача наьха 
сурташ, къаман вахаре лелаяь 

къаьнара хIамаш, дукха гIирс ба 
тахан музее го йиш йолаш. Буро 
магIара, нийсагIа аьлча ДIаьхача 
къухара, Онгуштара Iоволавенна, 
ТIой-Юрта, Сурхо тIа, Оалкама, 
ше хIанз вахача СоагIапча кхач-
чалца йолча дукхача кхыча юр-
ташка гIолла, цу наьха цIераш 
меттаоттаеш, къахьийгад Йовлой 
Къурейша. Цу юкъе ба Тоаркхо-
Хьажа, Аькхмед-Хьажа, кхы уж 
мо бола къонахий а. Уж ба хьал-
харча а шоллагIча боккхача тIем 
тIа дакъа лоацаш хинна вай даьй. 
Вайна дика хов Сийлахь-боккха-
ча Даьймехка тIом лаьттача ше-
рашка, дуккхача вай мехкахош-
та, цар цига гойтача тIема гов-
залах, царна карагIдаьннача 
гIулакхех Советски Союза тур-
пал, аьнна, цIи яла оттаяь хин-
нилга. Уж вай бIухошка хьацак-

хачара бахьан да, вай къам тий-
шача балхах мехкахдаккхар.

СоагIапче, дукха яхь йола къо-
нахий баьха, ший тайпара ис-
тори долаш, юрт я. Укх юрт-
хой атта доацача вахарах язду 
«Беке къонгаш» яхача ший ро-
мана тIа халкъа йоазанхочо Бо-
канаькъан Ахьмада. Из доацаш 
а, цун кхыча романаш тIа хоалу 
СоагIапченца овла бола дувца-
раш. Юххьанца Ногцард яхаш 
хиннай из. Бер чу иллай из хьал-
харча ханашка, цхьабола гIалгIай 
Истмале (Турци) дIабаххалца, 
цул тIехьагIа, царех цхьабараш 
юха Даькъастен чу баьнначул 
тIехьагIа, Iойиллай СоагIапче. 
Из чIоагIдеш дийцар укх юртар-
ча тхьамадаша, царна юкъе де-
путат Галай Умалат а вар. Юрта 
Iочуоттача латтача сийленга тIа 
СоагIапча 1863 шера Iойиллай 
аьнна латт, иштта дале а, наха 
яхачох, ер юрт кхы а хьалхагIа 
йиллай, цу хана йоазув а башха 
дегIадена хиннадац, наха шоай-
ла дIа-юха ювцача ханех мара 
ховш хиннадац из. Галай Умалата 
дийцар тхона: «Хьалха укх юрта 
гIолла говрбаьри чакхвоалаш 
хилча, юрта йистте ше кхаьчача, 
тIера Iо а ваьле, говра юхь лаьце, 
юрта юкъегIолла Iочакхвоалаш 
хиннав. Из дувзаденна хиннад, 
юртхошца лерхIам хилар хьа-
гойташ долча куцаца. Иштта 
лоархIаш бола къонахий баьхаб 
укх юрта», - аьлар цо.

Исторега хьежача, гуш да 
уж нах тахан а юртахошта 
дагабоагIаш хилар. Царех хин-

наб Iилма дийша бола цIихеза 
моллаш: Галай ИбрахIим, Кели-
ганаькъан Осман, Боканаькъан 
Бексолта. Карарча хана а барт 
болаш, шоай хIама сийленца 
дIадахьа гIерташ, нах бах укхаза.

«Хала хете а, тахан лат-
таш йола зама дикка хувцалуш 
йоагIа, е наха шоай харцбаьнна 
дезал юхатоха хац. Царех малагIа 
нийса да е дац оалалургдац сога, 
бакъда молхашца кегабенна вай 
кагирхой кхетабара болх юхасе-
ца ха енаяц тхога. Се наха хержа 
юрта депутат хиларах тарра, аз 
а, иштта тха юртарча боккхийча 
наха а цу даькъ тIа къахьег. Са-
тувс оаха из зулам вайна юкъера 
дIадаларга», - йоах Умалата.

Дукхача хана денз, ший овла а 
болаш, этта яьнна юрт лоархIаш, 
дика гIулакхаш карагIдувлаш 
бола къонахий баьхача СоагIапча 
барт а цхьоагIо а хиларга сатув-
силга я. Де дезар цаI да, кIаьд а 
ца луш, харцбаьннараш юхато-
хаш, цхьана дIаайтта къовсам ло-
аттабе беза вай. ХалагIча ханаш-
ка укх юрта сий доаккхаш лаьт-
тарий цIераш йоацаяр вай декхар 
да. ТIехьенга даим цох хоам беш, 
из хьалхадоаккхаш хила а деза 
вай. Из кхоачашде таро я вай; на-
гахьа санна массане цхьана, къа-
мах, мехках дог лазаш къахьегаш 
хуле.

Сий доаде а, сий даккха а йок-
кха юкъ эшац, хIаьта даьккха 
даьнна сий лораде аттагIа да. Сий 
долчар сий цIаккха а ма довлда, 
яхийла цар цIераш, бIаьшерашка 
кердаювлаш!

Беркате га
Коазой Мадина

Боккхача мехка www. 
rosdrevo. ru яхача сайта 
тIа дIахьош латташ хоржа-
маш да. Царна юкъеяха-
ча хIамашца ба, вай мех-
кара ши бIаь шу даьнна 
кхор. Из тамашийна къаь-
нара га Россе дукха шераш 
даьннача гаьний тайпаш-
та юкъеяхай. Вай мехкар-
ча Iалама гIулакхех йолча 
министерствон болхлоша 
бу из хоам.

«1333 сага кхаж тессаб 
вай кхорий гаьна тIехьа укх 
гаргарча шин кIира. Цу юкъе 
дакъа лоацаш хила деза вай 
дерригаш, беркате кхора га 
хьалхарча лагIа тIа оттаргйо-
лаш. Миччахьа вахаш волча 
сага аьттув ба цу хоржамашка 
дакъа лаца.

Мехкахой, хьаллаца из 
гIулакх!» — кхайкарал ду ба-
хархошка Iалама гIулакхех 
йолча вай мехкарча мини-
стерствон болхлоша.

Коазой Мадина

Мехка доал деча Центра (ЦУР) 
болхлоша теркалдир наьха 
латкъар. Илдарха-ГIалий 
тIара бахархоша дийцар, иш-
колера чуухача берашта йок-
кха новкъарле хул, дIа ца 
хьокхаш, лакха буц наькъаш-
ка ягIарах.

Цу гIулакха бехктокхаме 
болча наха Iалаьмате чехка 
оарцагIъяьккхар шахьарера ад-
министраци, из гIулакх теркал-
де, аьнна.

Никъ, буц дIахьекха, цIенбир. 
ТIеххьара гургал тохача дий-
нахьа, шоай барзкъаш бIех ца 
деш, цIенача наькъ тIагIолла 
ишколе дIабаха, чубахка аьттув 
хургба дешархой.

Укх бетта сов дукха догIаш 
латтарах, геттара лакхъеннай 
массанахьара буц. Шахьара ад-
министрацен болхлоша, юр-
ташта керте латтараша, кхый-
олча моттигашкара болхлой 
оарцагIбаларага ца хьежаш, 
ханнахьа зе деза из гIулакх. 
Нах лела наькъаш цIендаь, ло-
стам болаш хила деза.

Вай мехкахоех 
90% барашта 
хетачох, хозача 
пхьегIо юача 
хIаман чам 
тоабу
Султиганаькъан Йоакъап

ГIалгIайчен 90% совгIа 
бахархошта хетачох, хо-
зача пхьегIа чура хIама 
юаш хилча, цу даара чам 
дикагIа хул. Из иштта 
хилар гучадаьккхар 100 
сагага даьча хаттараша. Уж 
хаттараш хьалхагIа а ден-
надар «Сердало» газето 
вай бахархошка.

«Хаттарашта жоп луш хин-
нача 80% наха белгалдир, 
хьалхарча аргIагIа шоай хоза 
пхьегIа хьаьшашта оттаеш 
хилар. Бакъда царна ловра уж 
хоза пхьегIаш шоашта оттае а. 
Iуйрийна, делкъийна, сайрий-
на шоаш истола тIа буаш бола 
кхача оттабеш; уж шоашта 
хьалхашка лаьттача дика хета-
раш а бар», — йоах дIабихьача 
тохкамо.

35% наха лоархI, шоашта 
хьалхашка яхьаш йолча пхьегIа 
бос бе-башха бац.

«Керттердар да, из бIарг 
тIаотташ хилар, цхьан ах са-
хьата мара деце а, шийх пач-
чахь хета лов», — аьлар хатта-
рашта жоп луш хиннача цхьан-
не.

Коазой Мадина

Республикан юртбоаха-
ма Министерстве совещани 
дIайихьар, юртбоахама ми-
нистра Гаьгенаькъан Мухь-
мада кулгал а деш, цига 
дийца керттера дешаш дар 
бIаьсти дIадувш дола ка бола 
ялат дIадерца дувзаденна, 
аьлар «Сердало» газета кор-

респондентага цигара кепай-
оазон болх лелабераша.

Республикан кхаш тIа ка 
бола ялат дIадера хьакъо-
астадаьд, юкъара хьаийца-
ча, 37893 эзар гектар лаьтта. 
Царех дIадийнад 17349 эзар 
гектар. Из — кен (4777 гектар), 
мукх (3373 гектар), гидуаргаш 
(450 гектар), хьажкIаш (6350 

гектар), коартолаш (480 гек-
тар), баьцадаараш (210 гектар), 
цхьан шерара баьцаш (1709 
гектар).

Цу таьрахьашка а дIахьош 
болча балха толамашка а 
ладийгIачул тIехьагIа, мини-
стро кулгалхой тIахьийхар 
ялат дIадувш бола болх 
бехктокхамца дIабахьара, 
лаьрхIача ханал хьалха из йи-

стебаккхара.
«Шоана ховш да, бIаьстан 

кхашкара балхаш юртбоаха-
ма болхлошта лоархIаме ха 
йолга. ХIанз хIара сахьат а 
дIалоархIаш йола ха я, хIана 
аьлча къаьстта цу дийнахьа 
хургболча хьувкъама кIийле 
я из», — аьлар Гаьгенаькъан 
Мухьмада.

Ка бола ялат дIадерах дийцар

Наьха хьашташ теркалдар

Султиганаькъан Йоакъап

ГIалгIайче дукха догIаш лат-
тарах, юртбоахамо дIабийна 
хьувкъам лазараш хилар кхе-
рам болаш ба, хIана аьлча 
тIоадал дукха хилча, кхаш-
кара ялат сиха талха дола-
лу, аьлар «Сердало» газета-
га ГIалгIай Республике гIолла 
йолча «Россельхозцентра» 
ФГБУ филиале.

«Цу филиала говзанчаша 
хоам бу, карарча шера маьтсела 
бетта шоллагIча даькъаца, ре-
спублике гIолла дукха догIаш 
дийлхад, из чIоагIа Iаткъаш хул 
юртбоахама культурашта. Де-
стама, талхара (грибкови) ла-
зараш хила йиш я дIабийнача 

Дукха догIаш делхар, Iаткъаш хилар 
юртбоахама хьувкъама

хьувкъама, дукха тIоадал лат-
таш хилча», —  аьннад хьабай-
тача хоама тIа.

Лазараш хиннадий хьожаш, 
дIабихьача балха юкъе гучадаь-
лар: кIай тхир диллача мо тал-
хар, гIаьнаш тIа Iатташ увттар, 
кагий мозий товсар, мукх йил-
лача санна IажагIдерзар.

Уж тохкамаш даьд 
МагIалбикерча, Наьсарерча, 
Шолжерча кхалешка.

Агрономаша а чIоагIду 
дIадийнача ялата тайп-тайпара 
лазараш хилар. Уж лазараш 
сиха дIа-юха даржаш да, цу 
тайпара хьувкъам чуэцача 
хана, лаьрхIа хинна толамаш 
даха таро хургьяц. Цудухьа, 
из иштта хургдоацаш, чIоагIа 
лоархIаме да, ший ханнахьа 

кхийтта лазар малагIа да хар, 
уж дIадаржаргдоацаш царна 
молхаш тохар.

«Говзанчаша яхачох, 
дIадийна ка бола ялат дикагIа 
дегIадоагIаргдолаш, 2023 
шера РФ доазон тIа тоха мо-
габаь маркхал (Гумат Калия) 

дIа а эбеш, кийчъяь фунги-
цидни молхаш тоха еза. Тайп-
тайпарча лазарех, баьцовгIаш 
дегIайоагIача хана, итт процен-
тагара ткъо процентага кхач-
чалца, лазараш дIа-юха дарж», 
— аьннад цу гIулакхага хьожаш 
болча наха хьабайтача хоам тIа.

ГIалгIайчен 
70% бахархоша 
лоархI, шоаш 
юаш йола 
хIама боарамал 
тIехъялац
Султиганаькъан Йоакъап

ГIалгIайчен 70% бахар-
хоша лоархI, дукха хIама 
ца яа гIерташ, шоаш ло-
ралу; хIана аьлча из 
унахцIенонна Iаткъаш 
хул. Цунна тешал ду мас-
саза санна бIаь сага юкъе 
цхьа бутт хьалха «Серда-
ло» газета корреспонденто 
дIабихьача хоаттамо.

«30% гаргга болча наха 
аьлар, шоаш республи-
ке хьоалчагIа деча нийсбел-
ча, юаш йолча хIаман боа-
рам боабу, аьнна. Иштта со-
влен кийлаш IотIакхет балха-
ра салаIа цIагIа Iийча (отпуск), 
кхыдола цIай долча хана», — 
белгалдир тохкама чаккхе еш.

20% процент нах, дукха 
хIама а ца юаш; физкультура, 
спорт лелаеш, гIаш никъ беш, 
цIагIа къахьегаш, лоралу шоаш 
текха хургбоацаш.

МалагIа даараш доацаш 
дахаргдар шо, шоаш текха 
хургдоацаш, яхача хаттара 
жоп луш, 18% наха шекар теха 
а хьоарах яь а хIама йоацаш, 
боахалургбар шоаш, аьлар.

Султиганаькъан Йоакъап

ГIалгIайчен Магаса бахархой 
тIахьийхар, шоай ханнахьа сур-
хаш оалача лазара духьала маь-
хий тохара. Унзара, сиха дIа-юха 
даржаш дола лазар да из, аьлар 
«Сердало» газетага республикан 
керттерча шахьаре.

«Цунна духьала маьхий тохар, 
лазар хьахьовргдоацаш болх бар, 
дикагIдар да. Цу лазарах цамо-
гаш хила йиш йолаш ба, берел 
совгIа, боккхийбараш а. Цунна 
духьала маьхий тоханза болча 
боккхагIчар из берел а халагIа 

лов.
Из доацаш а, хала тIехьале 

хила тарлуш да из: бIаргаш довр, 
энцефалит, къамаргашта хулаш 
дола лазараш, кхайкор, лергий 
лазар», — йоах шахьара мэре те-
леграм-канала тIа.

Бахархошта хьалхадаь-
ккхар из лазар мел унзара да а, 
цунна духьала маьхий тохар мел 
лоархIаме да а.

Белгалдоаккх, ГIалгIай Респу-
бликан Паччахьалкхен заседа-
не дувца лерхIаш да ГIалгIайче 
сурхаш оала лазар дIа-юха дар-
жаш хилара хьал, из юхатохара 
де дезар.

Магаса бахархой тIахьех, сурхашта 
духьала ханнахьа маьхий тохара

ГIод 
тIалаьттачун 
машен 
дIаяьккхар
Султиганаькъан Йоакъап

Республикерча ГИБДД 
болхлоша дIалаьцар, наь-
къашкара бокъонаш лорае 
сагота воацаш лела машена 
да. Тайп-тайпара гIалаташ 
бахьан долаш, дуккха гIод 
тIалатташ, из дIатакха ца 
тугаш, лелараш гучабоа-
хаш болх дIабихьар ГИБДД 
болхлоша.

«ДIайихьача рейдах, наь-
къашкара хьал лорадеш лат-
тача МВД болхлоша соцайир 
«Тойота Камри» яха машен. 
Машена хьал тахка эттача 
болхлошта гучадаьлар, цу сага 
2000 гIод теха хилари, 100 
000 сомага кхаччалца, из гIод 
дIа ца токхаш из лелилгеи. Цу 
сага машен Iаьдала болхло-
ша Iочуйигар республикер-
ча УФССП. Машен лаьцарг 
лоархIаш я.

Заявление о регистрации по месту жительства. Заявление 
оформляется в одном экземпляре на бланке установленной формы 
и заполняется с помощью средств электронно-вычислительной 
техники или от руки разборчиво печатными буквами чернилами 
черного или синего цвета. Не допускается исправление ошибок 
путем зачеркивания либо с помощью корректирующих средств.

Заявление о регистрации по месту жительства подписывается 
заявителем и собственником (нанимателем) жилого помещения, 
указанного в заявлении.

Бланк заявления о регистрации по месту жительства заявитель 
может получить в органе регистрационного учета или заполнить 
и распечатать на сайте МВД России.

Заявление о регистрации по месту жительства представляет-
ся лично лицу, ответственному за прием и передачу в органы ре-
гистрационного учёта документом, за исключением случая пода-
чи заявления и фирме электронного документа с использованием 
Единого портала, а также при регистрации гражданина, относя-
щегося к коренному малочисленному народу Российской Феде-
рации, ведущему кочевой и (или) полукочевой образ жизни и не 
имеющего места, в котором он постоянно или преимущественно 
проживает.

49. Одновременно с заявлением о регистрации по месту жи-
тельства заявитель представляет:

49.1. Паспорт.
49.2. Документ, являющийся в соответствии с жилищным зако-

нодательством Российской Федерации основанием для вселения в 
жилое помещение, права на которое не зарегистрированы в Еди-
ном государственном реестре недвижимости.

49.3. Акт органа опеки и попечительства о назначении опеку-
на или попечителя (при установлении опеки или попечительства).

49.4. Письменное согласие о вселении гражданина в жилое по-
мещение от проживающих совместно с нанимателем жилого по-
мещения совершеннолетних пользователей, наймодателя, всех 
участников долевой собственности (при необходимости).

Согласие на вселение гражданина в жилое помещение удосто-
веряется лицом, ответственным за прием и передачу в органы ре-
гистрационного учёта документов, либо в соответствии с законо-
дательством Российской Федерации о нотариате.

50. При регистрации по месту жительства несовершеннолетних 
граждан со дня рождения и до достижения ими 14-летнего возрас-
та одновременно с заявлением о регистрации по месту житель-
ства законный представитель представляет следующие докумен-
ты:

50.1. Свидетельство о рождении несовершеннолетних граждан, 
не достигших 14-летнего возраста.

50.2. Паспорта законных представителей.
50.3. Акт органа опеки и попечительства о назначении опекуна 

(в случае необходимости).
51. При регистрации по месту жительства гражданин, относя-

щийся к коренному малочисленному, народу Российской Федера-
ции, ведущий кочевой и (или) полукочевой образ жизни и не име-
ющий места, в котором он постоянно или преимущественно про-
живает, одновременно с заявлением о регистрации по месту жи-
тельства, представляет:

51.1. Паспорт.

51.2. Документ, подтверждающий ведение гражданином коче-
вого и (или) полукочевого образа жизни, выданный органом мест-
ного самоуправления соответствующего муниципального района.

52. При предоставлении в орган регистрационного учёта заяв-
ления о регистрации по месту жительства по форме электронно-
го документа с использованием Единого портала заявитель одно-
временно представляет с использованием электронных сервисов 
Единого портала в форме электронных документов, следующие 
документы:

52.1. Копию паспорта.
52.2. Копию документа, являющегося основанием для вселения 

в жилое помещение.
52.3. Согласие о вселении гражданина в жилое помещение от 

проживающих совместно с нанимателем жилого помещения со-
вершеннолетних пользователей, наймодателя, всех участников до-
левой собственности (при необходимости), подписанное электрон-
ными подписями в порядке, установленном Правилами использо-
вания электронной подписи.

При отсутствии у собственника (нанимателя), а также собствен-
ников, лиц, проживающих совместно с нанимателем, возможно-
сти подтверждения согласия с использованием электронных сер-
висов Единого портала в форме электронных документов, заяви-
тель приобщает к своему заявлению указанные согласия, удосто-
веренные лицом, ответственным за прием и передачу в органы ре-
гистрационного учёта документов либо уполномоченным лицом в 
соответствии с законодательством Российской Федерации о нота-
риате, в форме электронных образов документов.

52.4. Форму федерального статистического наблюдения путем 
заполнения интерактивных форм.

52.5. При регистрации по месту жительства несовершеннолет-
них граждан, не достигших 14-летнего возраста, копии докумен-
тов, предусмотренных пунктом 50 Административного регламен-
та.

53. Для снятия с регистрационного учёта по месту пребывания:
53.1. Заявление в произвольной письменной форме о снятии 

гражданина с регистрационного учёта по месту пребывания с 
указанием даты убытия (если такая дата известна) - представля-
ется гражданином либо лицом, предоставившим ему жилое по-
мещение для временного проживания, в орган регистрационно-
го учёта, который производил регистрации) этого гражданина по 
месту пребывания.

53.2. Заявление в произвольной письменной форме об аннули-
ровании гражданину регистрации по месту пребывания представ-
ляется собственником (нанимателем) жилого помещения и слу-
чае получения уведомления о регистрации по месту пребывания 
гражданина, согласие на временное проживание которому он не 
давал, в орган регистрационного учета, который производил реги-
страцию по месту пребывания этого гражданина.

54. Для снятия с регистрационного учета по месту жительства 
гражданин (законный представитель) представляет:

54.1. Заявление о снятии с регистрационного учёта по месту жи-
тельства произвольной формы с указанием адреса выбытия. Пись-
менное заявление о снятии с регистрационного учёта гражданин 
вправе представить в орган регистрационного учета по месту фак-
тического проживания.

Для регистрации по месту жительства гражданин РФ представляет

Утерянный аттестат серия 
0062400 №2377749, выданный 
лицеем №1 г. Назрани в 2015 
г. на имя Солсанова Ибрагима 
Руслановича, считать недей-
ствительным.

ПРИКАЗ
16.05.2023 г.      № 150-п

г. Магас

О внесении изменений в приказ Министерства финансов Респу-
блики Ингушетия от 09.01.2018 № 04-п «Об утверждении положе-
ния о Комиссии по соблюдению требований к служебному поведе-
нию государственных гражданских служащих и урегулированию 
конфликта интересов в Министерстве финансов Республики Ингу-

шетия»

На основании протеста прокуратуры Республики Ингуше-
тия от 31.03.2023 № 86-7-2023/638-23-20260001 в целях приведе-
ния приказа Министерства финансов Республики Ингушетия от 
09.01.2018 № 04-п «Об утверждении положения о Комиссии по со-
блюдению требований к служебному поведению государствен-
ных гражданских служащих и урегулированию конфликта инте-
ресов в Министерстве финансов Республики Ингушетия» в соот-
ветствие с Указом Главы Республики Ингушетия от 14.10.2010 № 
198 (ред. от 20.09.2022) «О комиссиях по соблюдению требований 
к служебному поведению государственных гражданских служа-

щих Республики Ингушетия и урегулированию конфликта инте-
ресов» приказываю:

Внести в положение о Комиссии по соблюдению требований к 
служебному поведению государственных гражданских служащих 
и урегулированию конфликта интересов в Министерстве финан-
сов Республики Ингушетия, утвержденное приказом Министер-
ства финансов Республики Ингушетия от 09.01.2018 № 04-п, сле-
дующие изменения:

1. В подпункте «б» пункта 5 слова «Администрации Главы Ре-
спублики Ингушетия» заменить словами «Главного управления 
государственной службы и кадровой политики Администрации 
Главы и Правительства Республики Ингушетия»;

2. В пункте 7 после слов «по согласованию с» слова «Админи-
страции Главы Республики Ингушетия» заменить словами «Адми-
нистрацией Главы и Правительства Республики Ингушетия»;

3. Подпункт 14.5 пункта 14 после слов «заинтересованные ор-
ганизации» дополнить словами «использовать государственную 
информационную систему в области противодействия коррупции 
«Посейдон», в том числе для направления запросов». 

И. о. Министра    Т. Р. Вышегуров


